
ILAY IRAKY NY HARIVA

 Misaotra anareo, betsaka tokoa. Ny Tompo hitahy anareo.
Afaka mipetraka ianareo.

2 Nifoha ny zanakolahy androany, ka hoy izy hoe, “Dada,
maniry aho ny hahitantsika an’io fiangonana io alohan’ny
hanombohantsika hanorina ny antsika, tena toerana iray tsara
tarehy ilay izy.” Ary niresaka izy mikasika…Hoy izy, “Tsy
mbola nihaona tamin’ilay mpitoriteny mihitsy aho, saingy raha
olona iray mahafinaritra tahaka ny vadiny izy, dia olona
iray mahafinaritra tokoa izy.” Noho izany dia faly izahay ny
tonga eto.
3 Ary izaho—izaho dia manantena ny—ny fivoriana izao hariva
izao, mba handatsahan’Andriamanitra an’ireo Fitahiany eo
amintsika sy hanampy antsika.
4 Ankehitriny izahay dia…Vao tonga aho, ary nandre
Rahalahy Williams iray, mino aho, nilaza zavatra mikasika ny
any amin’ny Ramada. Ary ataoko fa efa natao ny filazana,
mikasika an’izany. Mazàna izy ireo no mikarakara an’izany
alohan’ny ahatongavako. Ary manantena fotoana iray lehibe
tokoa isika ao any amin’ilay fivoriana. Ary ny anjarako eto dia
karazan’ny mandeha manodidina fotsiny sy mihaona amin’ireo
rahalahy ary manao fiombonana eo anivon’ny olona, ka
mivavaka mba hanomezan’Andriamanitra antsika ka—karazana
fihetsehana iray, ary avy eo dia afaka mandeha avy hatrany ao
amin’ny Ramada isika ao amin’ny fivoriana lehibe iray. Ary noho
izany dia hiezaka izahay ny hamangy an’ireo fiangonana rehetra
izay mety azo vangiana, mandra-pahatongan’izany fotoana
izany. Ary manana fotoana lehibe iray izahay. Manana fotoana
iray mahafinaritra tokoa izahay miaraka amin’ny fiombonana
eo anivon’ireo rahalahinay.
5 Ary mazàna aho dia…Ny olona rehetra dia mahafantatra
fa tsy mpitory teny iray loatra aho, karazana kodiarana fanolo
iray fotsiny aho. Fa izaho—izaho…Ny asam-panompoako dia
ny mivavaka ho an’ny marary. Ary izaho…Tena hipoka olona
izahay ny hariva, sy ny sisa, hany ka zara izahay raha
afaka nanana efitra ampy hanaovana an’izany. Ary hiezaka
izahay raha izahay…rehefa tonga eo amin’ireo toerana izay
ahafahanay, ato, hizara karatra vitsivitsy sy hitondra ny olona
ary hivavaka ho azy ireo. Fa manana fivoriana hariva anankiray
isan’andro, izay tsy hahavitanareo izao hariva izao ary avy eo dia
hahemotr’izy ireo avy hatrany any an-kafa any ho any ny hariva
manaraka, ary any aoriana any an-kafa any ho any, koa tahaka
an’izany no nanaovako fotsiny ny—ny kely—ny resaka kely isan-
kariva ho an’ny olona, ary ny tsara indrindra izay vitako mba

ho karazan’ny…ho an’ny haja sy voninahitr’i Jesosy Kristy, ary
ho an’Izay tiantsika rehetra sy inoantsika, sy ny fiombonantsika
miaraka.
6 Ataoko fa efa nandre an’ilay lozam-pifamoivoizana teo
amin’ny zoron-dàlana ianareo, fotoana vitsy lasa fotsiny izay.
Tsy fantatro na maty ilay lehilahy, na mety ho iza izy, tonga
teo ilay fiara. Nijanona fotsiny izahay, tonom-bavaka iray
fotsiny, fotoana vitsy lasa izay. Eo amin’ny vondron-trano roa
eto ambony eto dia nisy olona iray voadona teo amin’ny sisin-
dàlana ary nipitika hatrany amin’ny làlambe. Ary olona lehibe
iray no voasarona teo. Ary teo ireo polisy, saingy tsy mihevitra
aho fa efa tonga teo ny fiara mpitondra marary. Izy ireo tsy
maintsy…Raha tsy maty izy, izy marina tokoa dia…Voadona
teto amin’ity ilany ity ary nipitika tafavoaka ny varavarana
nankeny amin’ilay ilany hafa, noho izany dia tsy maintsy
ho kapoka iray mampahatahotra izany. Fantatrareo, ilay izy
fotsiny…
7 Tsy maintsy manompo an’Andriamanitra isa-minitra isika.
Tsy fantatsika hoe amin’ny firy—tsy fantatsika hoe amin’ny firy
no mety hitranga ireo zavatra ireo. Angamba mihevitra isika fa
tsy ho isika izany, saingy fantatrareo fa mety ho izany ilay izy,
fantatrareo. Noho izany, mino aho fa hoy Jesosy hoe, “Miomàna,”
satria tsy fantatsika ny minitra na ora izay mety iantsoana
antsika. Ary noho izany dia handeha hankany amin’ny toerana
iray izay tsy ananan’izy ireo lozam-pifamoivoizana isika, sy tsy
misy olana. Tena faly isika fa misy toerana iray tahaka an’izany
ao amin’ny teny fikasana.
8 Fantatrareo, ilay tena eritreritra mihitsy, izao hariva izao,
an’ny—an’ny fahitana fa maniry fatratra toerana iray tahaka
an’izany isika, dia izany no maneho fa misy ny toerana iray
tahaka an’izany. Hitanareo? Ary fantatsika fa ny negatifa
rehetra, ny aloka rehetra, dia tsy maintsy misy zavatra iray any
hanao aloka iray. Taratra iray ny aloka. Noho izany raha misy
fiainana iray tahaka an’ity, ka izany nomanaporofo fa aloka iray
izany, amin’izay fotoana izay dia misy ny tena fiainana iray any
ho any izay ampitarafiny. Hitanareo? Mariho ny hazo iray, tsara
tarehy toy ny ahoana ny hazo iray. Ary fantatrareo ve hoe inona
izany? Izany dia ny tandindona negatifa an’ny, ny aloka, an’ilay
Hazon’Aina any An-danitra.
9 Ankehitriny, fantatrareo, rehefa tonga teto an-tany
Andriamanitra, rehefa nanomba teo ambonin’ny tany Izy
tany amin’ny voalohany, ary angamba ny zavatra voalohany
niseho dia ny—tsiboboka iray, araka ny ezahan’ireo siantifika
lazaina. Ny zavatra manaraka dia mety zavatra iray…Mino ny
fivoarana Kristiana marina aho, saingy tsy mino aho fa izany
dia avy amin’ny sela tokana iray. Mino aho fa izany fotsiny…
Nanao tsiboboka iray Andriamanitra, ary avy eo dia nanao
trondro iray Izy, ary avy eo dia nanao zavatra iray hafa Izy. Ary

izao fotsiny…Mino ny fivoarana aho, tsy amin’ny alàlan’ny sela
iray ihany, fa zava-boahary iray hafa foana.

10 Ary farany dia nanohy Izy, tonga teo amin’ny karazana
ambonimbony kokoa, ary afaka kelikely dia nampitaratra
an’ilay Anankiray izay nanao an’ilay fanombàna izany, dia
Andriamanitra. Ankehitriny, mba hanaporofoina fa marina
izany, rehefa tonga nofo Andriamanitra dia Jesosy Kristy izany,
olona iray. Hitanareo? Noho izany, tsy Anjely iray, olona iray.
Koa izany nomaneho fa nampitaratra Azy izany.

11 Ary, oh, feno an’ireo vaingam-bolamena mahafinaritra
antitra ity Baiboly tranainy ity. Izaho fotsiny…Tiako ny
mitrandraka fotsiny (ary ianareo?) ary miditra ao fotsiny ka
manaisotra ny vovoka rehetra hiala amin’Izany, ary mijery
an’Izany ka mahita hoe inona Izany. Ahoana fa ireo firavaka,
ianareo olona dia mahafantatra eto Arizona, fa ireo firavaka
lehibe dia avy amin’ny vovoky ny tany. Avy ao izy ireo. Ary ireo
firavak’Andriamanitra dia nakarina avy tao amin’ny vovoka,
ihany koa. Ary Izy…Tena faly isika fa Izy nomanome antsika ny
tombontsoa hiditra ao amin’ny Fanadiovany lehibe, ka nesorina
ireo tain-drendrika rehetra.

12 Fantatrareo ve hoe nanao ahoana izy ireo taloha? Mazava
ho azy, ianareo olon’i Arizona dia mahafantatra hoe ahoana
izy ireo…talohan’ny nahazoan’izy ireo an’ilay fandrendrehana,
ahoana no nanadiovan’izy ireo ny volamena taloha. Nilazana
isika fa nalain’izy ireo ilay volamena dia nokapohiny izany.
Ireo Indiana fahiny no nanao an’izany taloha, nikapoka azy.
Ary avadiny fotsiny izany, dia kapohiny izany ary kapohiny
izany, mandra-panaon’izy ireo an’ilay tain-drendrika rehetra
hiala aminy. Ary ny fomba nahafantaran’izy ireo fa niala izany
rehetra izany (ny pyrite rehetra sy ny karazan-javatra izay tao
anatiny, izany rehetra izany), rehefa fantatr’izy ireo hoe ahoana,
nahita ny tarany tao anatin’izany ilay mpikapoka, afaka nahita
ny tenany izy. Amin’izay fotoana izay dia fantany fa lasa nazava
ilay izy, rehefamampitaratra ny sarinymanokana ilay izy.

13 Ary, fantatrareo, heveriko fa tian’Andriamanitra hanao
tahaka an’izany Ny Fiangonany, mikapoka fotsiny an’izao
tontolo rehetra izao hiala mandra-pahatongan’ny taratr’i Jesosy
Kristy hiaina ao anatintsika tsirairay avy ka hampitaratra
Ny Fiainany isika. Amin’izay fotoana izay isika dia vonona
arak’izany ho an’Ny…Mampitaratra ny Tenany amin’ny
alàlantsika Izy amin’izay fotoana izay, rehefa isika no…
manaisotra ny mavesatra rehetra sy ny fahotana izay mora
mahazo antsika, mba ahafahantsika mihazakazaka amim-
paharetana an’ilay hazakazaka izay mipetraka eo anoloantsika,
mijery an’ilay Ohatra, ilay Mpanao sy Mpanefa ny Finoantsika,
Jesosy Kristy. Tena faly nohon’ny amin’Izany!

14 Ankehitriny, mazàna aho dia milaza isan-kariva…Nilaza
tamin-dRahalahy Carl Williams aho, hoy aho hoe, “Rahalahy
Carl, tsy te-hihaino ahy indray ireo olona ireo, ambony sy
ambany manerana an’ireo lohasaha ireo, mihazona azy ireo
mandritry ny ora roa na telo amin’ny hariva.”

Hoy izy hoe, “Eny, eny, ndao.”
15 Noho izany dia mankasitraka ny faharetanareo aho
amin’ny—amin’ny fanasana ahy hiverina indray. Ary ankehitriny
isan-kariva…
16 Niresaka tamin’ny vadiko aho vao teo, tany…Any
Tucson izy ankehitriny, ary hoy aho hoe, “Manao ahoana ny
toetr’andro?”
17 Hoy izy hoe, “Tena mafana.” Dia hoy izy hoe, “Manaja ny
fandaharam-potoana ve ianao?”

Hoy aho hoe, “Marina mihitsy, manodidina ny amin’ny folo
na amin’ny iraika ambin’ny folo isan-kariva.”
18 Hoy aho taminy hoe, “Haka fialan-tsasatra iray aho rehefa
tonga any Arizona amin’io fotoana io eo amin’ny fivoriana kely
iray. Handeha hankany amin’ireo fiangonana ireo aho, ireo
rahalahy ireo. Tsy hanasazy an’ireo olona ireo aho, handeha
hankao fotsiny aho ary hamela ny hira ho vita, ny jobily. Hametra
ny tenako aho, hanena an’ireo naotiko eo amin’ny dimy ambin’ny
folo, roapolominitra eo, hanao hoe ‘Amena’ dia handeha hody.”

Hoy izy hoe, “Manaja ny fandaharam-potoana ve ianao?”
19 Hoy aho hoe, “Eny, malala, manaja aho; fandaharam-
potoana mahazatra, hatrany amin’ny ora telo.” Olona tena
mahafinaritra; faharetana betsaka.
20 Eny, ndao isika hanondrika ny lohantsika vetivety
ankehitriny raha manatona Azy isika. Ankehitriny, azoko
antoka fa ao amin’ny fanatrehan’olona iray mahafinaritra
tahaka an’ity izay mino, ary indrindra…Mahita fandria-
marary roa aho mipetraka eto, ireo olona izay marary sy manana
ilaina, fantatro fa manana fangatahana manokana izy ireo. Tsy
isalasalana fa misy maro eo izay manana an’ireto fangatahana
ireto. Raha izany, dia atsangano fotsiny ny tànanareo ka
ampahafantaro fotsiny izany raha manangana ny tànanareo
ianareo. Ary ankehitriny ao amin’ny vavaka dia handeha eo
aho ka hivavaka ho an’ireto olona izay ao anatin’ireto fandria-
marary ireto, raha mbola—raha mbola eto izahay, noho izany
dia azonay antoka fa hikarakara an’izany izahay. Raha misy
zavatra miseho…Nahatoky betsaka izy ireo mba ho entina eto,
tiako ianareo rehetra hivavakamiaraka amiko.
21 Ry Rainay any An-danitra, manaisotra ny fisainana hafa
rehetra izahay ankehitriny, manadio ny fisainanay, ka tonga
ao amin’Ny Fanatrehanao ho an’ny fanadiovana ny fanahinay.
Ary mitondra eo anatrehanay ny Ràn’ny Tompo Jesosy izahay.

Miaiky izahay fa tsy mendrika ny fitahiana rehetra izay
Homenao anay, saingy satria maty Izy mba ahafahanay
mahazo an’ireo fitahiana ireo, ary niteny taminay mba ho
tonga amim-pahasahiana eo anoloan’ny Seza fiandrianana,
mba ahafahanay miditra ao amin’ireo fitahiana ireo amin’ny
alàlan’ny fahasoavan’i Jesosy Tomponay, Izay tonga teto an-
tany, Imanoela, ka naka ny toeran’ny mpanota. Izy dia lasa
izahay, oh, mba hahatonga anay ho lasa Izy.
22 Takalo iray toy ny inona, Tompo! Fiainana iray mpanota,
voafatotry ny helo izay nanananay, fa ny mahafantatra fa tonga
ny Anankiray ka nitondra an’io fiainana io teo amin’ny Tenany,
ka nanadio ny fahotanay tamin’ny alàlan’ny Rà nararaka an’Ny
Ainy Manokana. Mihoatra lavitra noho izay azon’ny fonay
eritreretina akory aza izany, Tompo. Ary avy eo, ankoatr’izany
rehetra izany, dia nanao làlana iray Izy mba hanaisotra ny
helokay sy hanasitrana anay amin’ny alàlan’ireo Dian-kapony.
Tena mankasitraka izahay fa Izy no nampanantena fa hitahiry
anay ho salama Izy rahambolamanompoAzy izahay.
23 Ary ankehitriny izao hariva izao, Ray, dia misy fangatahana
maro…miaraka amin’ny tànan’izy ireo mitsangana. Fantatray
fa Hojerenao ny tsirairay avy amin’izy ireo, mahafantatra
an’izay ao ambanin’ilay tànana, ao anatin’ny fo.
24 Ary mangataka aho, Tompo, mba Hahatsiarovanao ny Teny
izao hariva izao raha mamaky Azy izahay; ary misaintsaina
eo amin’Izany tahaka ny lesona kely iray, tahaka ny sekoly
Alahady iray, mba ahafahanay hiala eto izao hariva izao ka—ka
hanana an’izany ao anatin’ny fonay, mba hahatsapanay toy ny
hoe nanakaiky Anao kokoa izahay, eo am-pivoahana, mihoatra
noho ny nidiranay. Izany no antony maha-eto anay, mba
ahafahan’izany hitondra fifohazana iray manerana ny faritra,
tsy mahafantatra marina hoe rahoviana no mety hanomboka
izany, saingy miaraka amin’ny fiandrasana miandrandra
an’izany, Tompo. Manolotra ny ezak’olombelona rehetra izay
fantatray hitondra fifohazana iray izahay izaymitondra lehilahy
sy vehivavy, zazalahy sy zazavavy, ho eo amin’ny fahalalan’i
Kristy mamonjy.
25 Te-hisaotra Anao izahay ny amin’ity fiangonana ity, ny
amin’ny pasiterany mahafinaritra sy ny fianakaviany, sy
ny amin’ireo diakona rehetra, mpitantan-draharaha, ary ny
amin’ny rehetra izay asehony. Misaotra Anao izahay ny
amin’ireo izay mahery fo mba hanohana. Ary, Tompo, mivavaka
fotsiny izahay mba hijanonan’ireo fitahian’Andriamanitra eo
amin’izy ireo. Tahio ny ezaka rehetra. Enga anie ity ho
fiantsonana iray, Tompo, izay ahafahan’ny lohasaha rehetra ho
tonga ka hahita fitsaharana. Ekeo izany, Ray. Enga anie ho
voavaly ireo vavaky ny pasitera ho an’ny marary. Enga anie ho
voavaly ny fivavahany ho an’ny famonjena, ho an’ny rehetra izay
mandeha ao anatin’ny—ao amin’ny sahan’ny Filazantsara. Enga

anie ho eo aminy ireo Fitahianao. Ary enga anie ny fiangonana
tsy ho tsy ampy fanomezam-pahasoavana ara-panahy, enga anie
izy ho toerana iray, fiangonana ohatra iray ho an’ny fiaraha-
monina rehetra. Ekeo izany, Tompo.
26 Ankehitriny, Ray, mipetraka eo ambonin’ireo fandria-
marary eto izao hariva izao, izay tsy afaka mipetraka ary
mankasitraka ny fivoriana, dia ireo izay tsy manana an’izao
tombontsoa izao. Ary nentina ato tamin’ny fomba iray
izy ireo, izao hariva izao. O Andriamanitra, mamindrà fo!
Mieritreritra aho hoe, “Ahoana moa raha ny vadiko io na
ny rahalahiko, na olona iray izay havana, izay tena fantatro
tsara?” An’olona iray izany, ka mivavaka aho, Ray, mba ny
fahasoavan’Andriamanitra, miaraka amin’ny Heriny, hidina ao
amin’ny fanafahan’Andriamanitra ho azy ireo izao hariva izao,
ka hanafaka azy ireo avy eo amin’ireo fandria-marary ireo.
Enga anie izy ireo tsy ho ao anatin’ireo fandria-marary ireo
intsony ankoatr’ity fivoriana izao hariva izao ity. Enga anie,
rehefa miala izy ireo, ho tavela any aoriana ireo fandria-marary.
Enga anie ilay hery, izay nanangana an’i Jesosy tamin’ny maty,
hamelombelona ny vatan’izy ireo ho amin’ny fahasalamana
sy hery vaovao indray. Ekeo izany, ry Rainay. Ankehitriny,
fantatray fa Ianao no nampanantena hanao an’izany.
27 Noho izany, voasoratra ao amin’ny Soratra hoe, “Izao
famantarana izao no hanaraka an’ireo izay mino. Raha
mametraka ny tànany eo amin’ny marary izy ireo, dia ho
sitrana ireny.”
28 Ankehitriny, Ray, dia mety tsy misy olona hanakatra azy
ireo, nefa ireo hafa dia afaka mifanakatra, hidina amin’ny
fahatsiarovana an’izany didy izany aho. Ary, Andriamanitra,
hanantena ny hahazo taratasy iray avy amin’izy ireo aho,
hoe vita ilay izy, satria mandeha amin’ny Anaran’i Jesosy
Kristy aho.
29 [Midina Rahalahy Branham ka mivavaka ho an’ireo
eo ambonin’ny fandria-marary raha mihira ny Minoa
Fotsiny in-efatra ny fiangonana, avy eo dia miverina izy ka
mihira—Mpand.]…?…

Tompo, mino aho, O Tompo, mino aho,
Ny zava-drehetra azo atao, Tompo, mino aho;
Tompo, mino aho, Tompo, mino aho,
Ny zava-drehetra azo atao, Tompo, mino aho.

Satria samy manana fivontosana ireo ramatoa anankiroa,
homamiadana no eo amin’ny anankiray.
30 Ary afaka manome haingana an’ity fijoroana vavolombelona
kely ity aho, raha tsy maintsy manapaka ny sasany amin’ny
firesahako fohy. Talohan’ny nialàna tany an-trano mihitsy, ilay
tranga farany talohan’ny nialàko, tranga iray izay miavaka
izany, nisy ramatoa iray ary ny anarany dia Dyer; izy dia,



ILAY IRAKY NY HARIVA 7

adinoko ny anarany ankehitriny. Dokotera Dyer ilay izy, avy any
Louisville. James iray, Dokotera James Dyer, manam-pahaizana
manokanamikasika ny fivontosana, sy ny sisa, anyLouisville.
31 Nitendry piano tao amin’ny fiangonana Ny Varavarana
Mivoha ny zananivavy, izay Dokotera Cauble no pasitera;
iray fotsiny (oh) synagoga Jiosy tranainy goavambe. Ary
ilay lehilahy izy tenany dia nikambana tamin’ny Fiangonan’i
Kristy, Fiangonan’i Kristy ara-anaram-piangonana, ary niova fo
tamin’ny finoana ny filazantsaran’ny Filazantsara feno, lehilahy
iray tena mahafinaritra. Ary nitendry tao amin’ny fivoriako izy
fony aho nanao an’izany tany Louisville, tao amin’ny Memorial
Auditorium. Ary gaga izy nahita an’izay niseho, ka niezaka
niteny tamin’ny rainy mikasika an’izany.
32 Hoy izy hoe, “Psykolojia fotsiny izany. Marary mihitsy
tahaka ny hany naha-izy azy ireo mihitsy ireo olona ireo.” Ary
noho izany—noho izany dia tsy nino an’Izany izy.
33 Farany dia niala tamin’ilay fiangonana izy, nanambady
zazalahy iray avy tao amin’ny seminera Batista izy, ary farany
dia niala tamin’ny finoany izy. Nofanina mba ho mpitoriteny
iray izy, sy tahaka ny anaovan’ny Batista an’ilay izy. Ary noho
izany izy ireo…Farany dia lasa izy, tsy te-hitory teny. Ary
nifindra nankany amin’ireo havany izy tanyRockford, Illinois.
34 Farany izy, Jean, dia nanomboka tratry ny aretim-behivavy
iray. Nandeha nankany amin’ny rainy izy ho an’ny fandinihana,
niverina nankany Louisville ho an’ny fandinihana. Ary,
rehefa nandeha izy ireo, dia nahita an’izay nantsoina hoe ny
“fivontosana sôkôla,” ao amin’ireo glandy vavy izany. Teo am-
panesorana an’izany, ny rainy, niaraka tamin’ny fandidiana
lehibe, ka tsy maintsy nanaparitaka ny sasany tamin’ilay—
ilay fivontosana tao anatiny. Ary farany…Ary nomen’izy ireo
rayon-X lalina iray sy—sy fitsaboana izy.
35 Ary noho izany rehefa izy ireo…rehefa nandeha niverina
nody izy, dia nitohy nanana aretina.
36 Teo amin’ny herintaona taty aoriana dia nentin’izy ireo
niverina ho an’ny fandinihana iray hafa izy, ary nanao
fanesorana tranon-jaza iray manontolo izy ireo. Ary rehefa
nanao an’izany, ilay ray, niaraka tamin’i Dokotera Humes, izay
iray amin’ireo dokotera lehibe an’ny Atsimo, nandidy, fa lasa
lavitra loatra ilay izy, efa nandrakotra tao amin’ny hazon-
damosina ilay homamiadana. Noho izany dia navelan’izy ireo teo
vetivety izy arak’izany. Avy eo dia nanandrana an’ireo fitsaboana
rayon-X indray izy, ka hitan’izy ireo fa tsy nanao soa izany,
noho izany dia nitondra azy niverina nankany amin’ny hopitaly
fotsiny izy ireo mba…Tsy afaka nanome azy fampitoniana
intsony izy ireo mba hanao ny tsinainy hihetsika, noho izany dia
nanandrana hanasa azy tamin’ny enemà izy ireo. Ary izany dia
nanao ny rano tsy hidina tao anatin’ny tsinay intsony.

37 Noho izany dia karazan’ny iray amin’ireo mpitsikera
ahy ny vadiny. Ary noho izany farany dia tonga teo izy
indray andro ka naka an’ilay boky ary nanomboka namaky
an’izany. (Ary ny zanakolahy eto sy Rahalahy Sothmann, izy no
anankiray amin’ireo mpitantan-draharaha, dia ato any ho any.)
Ary nandry teo amin’ireo tokonam-baravaran’ny fiangonana
fotsiny izy, nahoana, nandritry ny teo amin’ny andro vitsivitsy
teo, mandra-paha…Izaho—tany amin’ny fivoriana iray aho.
Teo am-piverenana aho—nandeha nijery azy aho. Ary niteny
tamiko izy, nanao hoe, “Ankehitriny, tsy fantany fa tratry ny
homamiadana izy.” Hoy izy, “Mandehana fotsiny ka miresaha
aminy ary mivavaha miaraka aminy.”
38 Ary noho izany rehefa hitako izy, dia hoy izy hoe,
“Ranadahy Branham,” hoy izy, “hanaiky ny fanasitranana avy
amin’Andriamanitra ny vadiko,” hoy izy, “ satria tsy afaka
nanao azy hijery ny iray tamin’ireo boky aho, ankehitriny dia
mamaky pejy aorian’ny pejy amiko isan’andro izy, ny iray
amin’ireo boky.”
39 Dia hoy aho hoe, “Azoko izany, Jean.” Dia hoy aho
hoe, “Ankehitriny, Jean, ndao isika hiresaka ka hahita izay
holazain’ny Tompo.” Tsy nisy olona tao amin’ilay efitra,
namoaka ny tenany ilay mpampivelona. Ary noho izany dia
niresaka vetivety izahay, ary afaka kelikely dia tonga ny fahitana
iray. Izaho…Teo amin’ny efapolo taona teo izy, tsy mbola fotsy
volo, saingy antitra betsaka kokoa sy fotsy volo izy teo. Hoy aho
hoe, “Jean, ankehitriny, efa tao amin’ireo fivoriana ianao.”

“Eny, Ranadahy Branham.”
40 Hoy aho hoe, “Nafenin’izy ireo taminao ilay izy, ary niteny
tamiko mba tsy hilaza an’izany, saingy tratry ny homamiadana
ianao.” Dia hoy aho hoe, “Ny rainao sy…Na hoy ny vadinao
hoe, ‘Aza milaza na inona na inona mikasika an’izany.’ Fa tratry
ny homamiadana ianao, Jean. Fa, ankehitriny, te-hiteny aminao
aho, satria efa tao amin’ireo fivoriana ianao. Tsy mbola diso
mihitsy ny fahitana iray. Ankehitriny dia hiteny aminao aho,
Jean, izany noHOYNYTOMPOHOE!Hitanao?”Hitanareo?
41 Ankehitriny, tiako ianareo tena hahazo antoka ny
amin’izany, hitanareo, hoe ny…hoe ny Tompo izany. Tsy
fiheverana; ianareo nomahita an’ilay izy. Hitanareo?

Ary noho izany dia hoy aho hoe, “Ho velona ianao. Izy ireo
dia…Izy…”
42 Hoy izy hoe, “Ranadahy Branham, efa niahiahy an’izany
hatramin’ny ela aho.” Dia hoy izy hoe, “Satria notezaina tao
amin’ny tokantrano iray niaraka tamin’ny raiko izay dokotera
iray,” hoy izy, “izaho—izaho—niahiahy an’izany aho.” Hoy izy,
“Efa nieritreritra an’izany hatramin’ny ela aho, hoe izany
mihitsy ilay izy.” Nivavaka izahay.

43 Ny ampitso, ny andro faharoa taorian’izany, dia nandeha
naka azy ho an’ny colostomie iray izy ireo. Izany dia, fantatrareo,
tapahan’izy ireo ny tsinay ka mametraka kitapo iray eo
amin’ny valahana ary avy eo fotsiny ilay marary…mandra-
pahafatin’izy ireo, mamono azy ireo ilay homamiadana amin’ny
farany, manafoana ny tsinay ao anatin’ny kitapo iray. Ary rehefa
nanao azy ho vonona mihitsy izy ireo, ary efa voaomana sy
vonona ho eo amin’ilay latabatra fandidiana, dia nahatsapa ho
tena hafahafa izy. Ary izy ireo…niantso an’ilay mpampivelona
izy ho tonga ka hanampy azy hankao amin’ny—ny efitra
fandroana. Ary, rehefa nanao izy, dia nanana fanafoanana ara-
dalàna tanteraka izy. Ary ny—zara raha afaka nahazo an’ilay
izy ny vadiny. Ary ny andro faharoa…Tsy nentin’izy ireo
izy. Ny andro faharoa, ara-dalàna mihitsy, taorian’ny sakafo
maraina mihitsy, dia fanafoanana manontolo iray hafa. Noho
izany izy…
44 Niantso ny dokoterany. Teo anelanelan’ny gogogogo sy
tomany, dia hoy izy hoe, “Tsy mety azoko fotsiny, tsy afaka
mahita soritra anankiray amin’izany mihitsy akory aza izahay.
Lasa ilay izy.”
45 Ankehitriny, ankehitriny, ry anabaviko sarobidy, tsy manana
antony hitsanganana eto amin’ny maha-mpanompon’i Kristy
iray aho ka hilaza zavatra iray diso, satria ho tsaraina
aho amin’izany andro izany, ka ho voaroaka, amin’ny maha-
mpihatsaravelatsihy iray.
46 Ankehitriny, miaraka amin’ny Tenin’Andriamanitra
misokatra, tsy nivavaka ho an’i Jean ary tsy tamim-pahatsoram-
po mihoatra noho ny nataoko ho anareo aho, hitanareo.
Nandentika an’io tsato-kazo kely io fotsiny isika, mahafantatra
fa ny vavaky ny finoana dia efa nivavahana. Milamina eo no ho
eo izany. Ny Tenin’Andriamanitra no niteny an’izany, hitanareo,
“Ny vavaky ny finoana no hamonjy an’ilaymarary.”
47 Ankehitriny, ilay Andriamanitra iray ihany izay nanasitrana
ny zanakavavin’i Dokotera Dyer, dia i Jean…Tsy fantatro hoe
iza no anarany ankehitriny. Fa nandray ny Filazantsara feno
tokoa io lehilahy io. Ny toriteny farany tao amin’ny fiangonana,
dia nipetraka teto mihitsy izy nandray an’izany rehetra izany,
nandray ny fandraisana niaraka tamintsika, sy ny zavatra hafa
rehetra, mpianatra Batista iray no nanatona ny Tompo ho an’ny
batisan’ny FanahyMasina. Ankehitriny, izany nomaneho fotsiny
fa Andriamanitra diamijanona ho Andriamanitra.
48 Ary ilay dokotera, ny rainy, lehilahy maha-te-ho tia,
saingy tsy mbola nahita zavatra iray tahaka an’izany nitranga
mihitsy izy.
49 Ankehitriny, manana fotoana iray ho an’ny zavatra rehetra
Andriamanitra. Ary tamin’ny finoana, mpino ianareo roa.
Noho izany matetika dia mitranga hahasoa ireo zavatra

ireo. Fantatrareo, hoy ny Baiboly hoe, “Miara-miasa hahasoa
izy ireo.”
50 Ankehitriny, tsaroanareo ve i Joba, ireo fizahan-toetrany
rehetra? Ankehitriny, tsy Andriamanitra manafay an’i
Joba izany, fa izany no Andriamanitra mankasitraka ny
Mpanompony. Noho izany dia miara-miasa hahasoa izany
rehetra izany, hitanareo. Ary noho izany ny Bokin’i Joba
dia nosoratana ho an’ny taranaka rehetra, ho fijoroana
vavolombelona iray. Ankehitriny, Andriamanitra no miasa
an’izany hahasoa.
51 Tsarovy fotsiny, izaho efa nivavaka, tamin’ny foko rehetra,
ny vavaky ny finoana. Minoa an’izany, ary eo, ho izany ilay izy,
ho izany ilay tranga, izao fotsiny—diniho fotsiny ireo vokatra.
52 Ankehitriny, mba hidirana avy hatrany ao amin’ny—ny
hafatra, (maro nomitsangana), hafatra kely ho an’ny hariva.
53 Ary—ary tsarovy fotsiny ankehitriny, any amin’ny—
any amin’ny Ramada, hisy mpiresaka tena mahafinaritra
sasantsasany any amin’io fivoriana Ramada io amin’ity fotoana
ity, ny Business Men, noho izany ianareo…any amin’ny
Ramada. Noho izany dia aoka hahazo antoka hiezaka hanatrika
an’io fivoriana io. Ho any mandritry ny harivan’ny fanasana i
Rahalahy Oral Roberts.
54 Ary, ankehitriny, karazan’ny ampahany kely an’i Tucson
aho, hanohana an’i Tucson aho. Izahay dia manana anankiray
any, ihany koa, amin’ny Alatsinainy heriny hariva, noho izany
raha sendra manodidina any ianareo, eny, dia tongava any
koa. Ary ianareo dia tsy maintsy…mety hiharitra fotoana kely
miaraka amiko, satria natao hiresaka aho amin’io anankiray
io. Noho izany dia tongava raha afaka ianareo amin’ny Talata
heriny…Alatsinainy heriny hariva any amin’ny Ramada Motel,
ny Ramada Inn, any Tucson. Ary, mazava ho azy, isika rehetra
dia mahafantatra fa Phoenix dia ambanivohitr’i Tucson fotsiny.
Fantatsika rehetra izany, hitanareo, noho izany—noho izany
dia tongava ka jereo hoe ahoana no iainan’ireo mponin’ny
tendrombohitra.
55 Ankehitriny dia ndao isika hamadika ao amin’ny
Baibolintsika ao amin’ny Zakaria 14, ny andininy faha-6 sy
faha-7, maniry aho ny hamaky ho an’ny…hisintona avy ao
amin’ity foto-kevitra kely iray an’ny lahateny izay iriako ho
raisina ity.

Ary izao no hiseho amin’izany andro izany, tsy hazava
ny hazavana, na ho maizina:

Fa hisy andro iray izay ho fantatry ny TOMPO, tsy
andro, na alina: fa izao no hiseho, fa amin’ny andro
hariva dia hisy mazava.

56 Ankehitriny dia maniry aho ny hisintona avy amin’io, Ilay
Iraky Ny Hariva, ho an’ny fot-…ho an’ny lahateny iray: Ilay
Iraky Ny Hariva. Mazava ho azy, afaka manana iraka isika
mandritry ny andro rehetra, ary efa nisy ireo iraka nandritr’ity
andro rehetra ity izay Noresahany, saingy ho tonga ny Hafatry
ny hariva iray. Ary tiantsika ny hijery an’izany izao hariva
izao ary karazana fanao tahaka ny sekoly Alahady, hiresaka eo
amin’izany vetivety.
57 Ankehitriny, isika rehetra diamahafantatra izay noresahan’i
Zakaria eto, satria dia hoy izy hoe, “Ho avy ny andro iray izay
hoheverin’ny Tompo, tsy andro na alina; fa amin’ny hariva dia
hisy Mazava.” Ankehitriny, raha fantatsika fa tsy andro izany na
alina, izany dia ho karazana a—a—andro mampalahelohelo iray,
karazana andro manjavona iray.
58 Ary mahafantatra isika rehetra fa ny fandrosoana
dia nandeha avy tany atsinanana nankany andrefana. Ny
fandrosoana tranainy indrindra ananantsika dia i Chine. Ary
ny fandrosoana dia nandeha avy tany atsinanana nankany
andrefana, satria nanaraka ny masoandro izy, ary ankehitriny
dia nahavita ny làlana rehetra hatrany amin’ny Morontsiraka
Andrefana isika. Raha mandeha lavitra kokoa isika, dia
miverina any Atsinanana indray, hitanareo. Noho izany dia
eo amin’ny faran’ny làlana isika.
59 Mino isika, amin’ny maha-ilay Fiangonana, fa ny
Filazantsara dia efa saiky feno mihitsy. Mino isika fa ireo
iraka lehibe nanerana an’ireo taona dia, amin’izao andro farany
izao, ireo an-jatony taona maro farany, dia niady ho an’ireo
zavatra lehibe ireo; ny fanamarinana amin’ny finoana, Luther;
fanamasinana, tamin’ny alàlan’i Wesley; ny batisan’ny Fanahy
Masina, tamin’ny alàlan’ireo Pentekotista. Mino isika fa ireo
singa ireo dia hanamboatra an’ilay vatana feno, tahaka ny ara-
boajanahary sy ny ara-panahy.
60 Rehefa teraka ara-dalàna ny zazakely iray, dia inona ilay
zavatra voalohany? Ny zavatra voalohany avoakany, dia rano; ny
zavatramanaraka, dia rà; ary ny zavatramanaraka, dia aina.
61 Hoy ny Jaona Voalohany 5:7 hoe, “Misy telo izay manambara
any An-danitra, ny Ray, ny Teny, ary ny Fanahy Masina: ary
ireo telo ireo dia iray.” Izy ireo dia Iray; tsy afaka manana ny
Ray ianareo raha tsy manana ny Zanaka, tsy afaka manana ny
Zanaka ianareo raha tsy manana ny Fanahy Masina. Hitanareo,
izy ireo dia Iray. “Fa misy telo izay manambara ety an-tany, ny
rano, ny rà, ary ny Fanahy: ary izy ireo diamifanaraka ao amin’ny
iray.” Tsy iray izy ireo, fa izy ireo diamifanaraka ao amin’ny iray.
Hitanareo?
62 Ankehitriny, afaka ny hohamarinina ianareo nefa tsy
nohamasinina; afaka ny hohamasinina ianareo nefa tsy
manana ny Fanahy Masina. Hitanareo? Ny Fanahy Masina no

Fanatrehan’ny herin’i Kristy mitoetra ao anatiny, ao amin’ny
Fanahy. Ankehitriny, hitantsika fa ny ara-boajanahary dia
manao tandindona ny ara-panahy, toy izany koa ilay Fiangonana
ao amin’ny fahamatorany feno ankehitriny: fanamarinana,
fanamasinana, batisan’ny Fanahy Masina. Vao avy nahavita
an’ireo Taom-Piangonana Fito izahay, tany an-trano, nanao
tandindona tsara tarehy an’izany.
63 Ary, momba an’izay ihany, efa nisy olona nandre an’ireo
horonam-peo mikasika an’ireo taom-piangonana ve? Teo
amin’ny fotoana farany nanaovako sary an’ireo taona ireo
tany teo amin’ny solaitrabe, ary ny Ray any An-danitra no
mahafantatra fa marina izany, rehefa nahavita azy tamin’ny
tsara indrindra izay vitako aho, teo ambanin’ny tsindrimandry
izay nomen’Andriamanitra ahy, io Anjelin’ny Tompo izay
hitanareo ao amin’ny sary io (maro no efa nahita an’io sary
io, sa tsy izany, io Hazavana io?), dia niditra avy hatrany
tao amin’ny efitra Izany, teo anatrehan’ny olona telonjato na
efajato, nandeha avy hatrany nankeo amin’ny ilan’ny rindrina
(toy ny Hazavana iray tahaka an’izany) ary nanao sary an’ireo
taom-piangonana ireo tamin’ny alàlan’ny Tenany. Nijoro teo
izahay rehetra nijery Azy, nandinika Azy nanao sary ny taom-
piangonana voalohany, ny faharoa, fahatelo, sy fahefatra,
fahadimy, fahenina, ary fahafito.
64 Ankehitriny, misy olona mipetraka eto izay vavolombelona
iray an’izany. Atsangano ny tànanareo raha izany ilay izy. Hoy ny
Baiboly hoe, “Amin’ny vavan’ny vavolombelona roa na telo.”
65 Ny olona rehetra nipetraka tany, niantsoantso sy ny zavatra
hafa rehetra, hoy aho hoe, “Io! Ankehitriny, naniry hahita
Azy ianareo, afaka mijery Azy avy hatrany ny olona rehetra.”
Tamin’ny iraika ambin’ny folo atoandro, nitsangana teo amin’ny
rindrina mihitsy, ary nanao sary an’ireo taom-piangonana ireo,
niaraka tamin’ny Fanahy betsaka mihitsy, ary avy eo ilay aizina
mba haneho fa novonoina ny Fanahy ka nandalo an’ilay Taona
Maizina ary niverina avy hatrany indray, araka ny fomba
nanaovako sary azy mihitsy. Ary manana an’izany izahay,
ny sarin’izany, sy ny sisa natao sary, mihantona eo amin’ny
rindrina. Ary teo marina tokoa ilay izy. Tsy maintsy ho afa-
po ny Fanahin’ny Tompo hoe feno izany, satria niverina Izy ka
nanamarina fa marina izany.
66 Ary miaina ao anatin’ny Taom-Piangonana Laodikia isika,
ilay taom-piangonana manan-karena izay mihevitra fa tsy mila
na inona na inona izy ireo, nefa tsy mahafantatra fa izy ireo
dia mitanjaka, ory, jamba; nefa tsy mahafantatra an’izany,
hitanareo. Ankehitriny, ireo rehetra ireo,manao tandindona.
67 Ankehitriny, ilay masoandro iray ihany izay mamiratra
any amin’ny…miposaka any Atsinanana no ilay masoandro
iray ihany izay milentika any Andrefana. Ankehitriny, ndao

isika hijanona iray minitra hanao fototra an’ity hafatra ity.
Fantatsika fa ny masoandro, izany dia m-a-s-o-a-n-d-r-o,
[Amin’ny teny Anglisy dia s-u-n,—Mpand.] ny fihodinan’ny
masoandro. Fa ny Z-a-n-a-k-a [S-o-n] an’Andriamanitra
dia nidina, tao amin’ny famirapiratan’Andriamanitra sy ny
Hazavan’Andriamanitra, tany Atsinanana. Ary efa nanana roa
arivo taona isika ankehitriny, noheverin’ny Tompo, hoy Izy hoe,
“Hisy fotoana iray izay tsy ho andro na alina, karazana andro
mampalahelohelo iray fotsiny; fa amin’ny andro hariva dia hisy
Mazava.”
68 Ankehitriny, raha manamarika ianareo, ny Fanahy Masina
dia nilatsaka voalohany teo amin’ny vahoaka Tatsinanana. Avy
eo isika dia nanana fotoana iray an’ny fikambanana amin’ny
fiangonana fotsiny sy ireo teboka kely horaisina, ary ireo
antony kely hiadiana. Fa avy eo amin’ny andro hariva, eo
amin’ny ila-bolantany Andrefana, dia hisy Mazava. Ary eo
amin’io fotoana io isika ankehitriny! Ny fandrosoana dia tahaka
ny fahavakisana lehibe iray avy any Atsinanana, maka ny
fahotana foana arakaraky ny ahatongavany, ka nandòna ny
Morontsiraka Andrefana izy tahaka ny rindrim-peo iray, ary
nianjera indray izy, ary ny toerana lò indrindra izay fantatro dia
ny Morontsiraka Andrefana. Ny zavatra rehetra izay tianareo
eritreretina, dia ananan’izy ireo izany, fahotana, fahalòvana,
fisaraham-panambadiana, fanambadiana, Hollywood, ilay tena
lavaky ny helo mihitsy! Marina tokoa izany.
69 Mino ny fahamasinan’ny Baiboly tena izy aho. Ary izaho tena
tsy mino an’io fahalòvana sy karazan-javatra lò izay mametraka
ohatra iray eo anatrehan’ny vahoakantsika io, antsoina hoe
Hollywood. Ary efa nanohitra an’izany foana aho. Ary heveriko
fa ny lehilahy iray izay manana ny Fanahin’Andriamanitra ao
anatiny dia hanohitra an’izany, satria ny Fanahin’Andriamanitra
no hanambara fa “ratsy izany” aminy.
70 Ankehitriny dia heveriko fa ny iray amin’ny…Nandeha
tany Paris isika taloha mba haka an’ireo modely mitanjaka
mba hanaboridana an’ireo vehivavintsika, ankehitriny dia i
Paris no tonga eto haka ny antsika. Hitanareo? Hollywood no
mitarika an’izao tontolo izao. Ary ireo lamaody miboridana
izay ananantsika amin’izao andro izao, ankoatran’i Frantsa
(eritrereto fotsiny izany!), izay toeran’ny mamo, fifandirana,
ratsy fitondran-tena, kanefa dia mihoatra an’izany rehetra izany
i Hollywood.
71 Ary ireo televizionintsika rehetra, ny zavatra rehetra izay
ananantsika eo amin’izany dia tsy voasivana, vazivazy maloto
fotsiny, ary kolikoly lò, nitsofoka tao amin’ny zavatra rehetra
fotsiny. Ary ny olona, ny devoly…Tsy namela handefa an’ireo
zanatsika tany—tany amin’ny fampisehoana sarimihetsika taona
maro lasa izay, isika Pentekotista voalohany, fa ankehitriny
dia nanatsofoka anankiray ny devoly ka nametraka an’izany

teo amintsika mihitsy ao an-trano. Hitanareo? Noho izany
dia nampiditra ny fampisehoana sarimihetsika avy hatrany
fotsiny izy.
72 Ankehitriny, ary izany dia—izany dia tena za—zavatra
iray mahatahotra ho—ho eritreretina hoe niditra tao amin’io
fahalòvana io izao tontolo izao, nohon’ny fakofako rehetra,
hitanareo, ary mitsingevana tahaka an’izany fotsiny, tonga
miaraka amin’ny fandrosoana.
73 Fa isan’andro…Hitory aho indray andro any, raha sitraky
ny Tompo, afaka andro vitsy, eo amin’ny Ny Fanisàna Miverina.
Fantatrareo, izaho—manantena aho fa eo am-pihodinana
ianareo, ary noho izany isika—hitantsika fotsiny eo izay miseho.
Andriamanitra dia afaka nanao zavatra niaraka tamin’Ny
Fiangonany, ihany koa, isan’andro, hitanareo, raha mbola
mitohy ireo zavatra ireo. Ary eo amin’ny andro farany isika
ankehitriny, isaorana ny Tompo!
74 Ny taona tsirairay dia nanana ny hafany sy ny irany.
Efa hitan’Andriamanitra izany. Ny rehetra…Na dia tao
amin’ireo taom-piangonana aza, dia hitantsika fa ny tsirairay
avy dia nanana iraka iray, ary ny tsirairay avy dia niaina
ny taonany; dia niditra ny anankiray hafa, ary nivoaka io
anankiray io; dia niditra ny anankiray hafa; ary hatrany amin’ny
taom-piangonana fahafito; ny kintana tsirairay, ny anjelin’ny
fiangonana tsirairay, ny iraka tsirairay.
75 Ary hitantsika, eo amin’ilay taom-piangonana farany, any
amin’ny Apokalypsy 10, dia tsy maintsy misy feon’ny trompetra
iray, ary nisy feo fito nampandre tamin’ny…Tsy navela
hanoratra izy ireo. Fa voaisy tombokase izany tao ivohon’ilay
Boky, teo ivohon’ilay Boky no nisy an’ireo tombokase fito.
Rehefa voasoratra ilay Boky, tamin’izay fotoana izay dia voaisy
tombokase tamin’ny tombokase fito Izy tao ambadika tao.
Ankehitriny, tsy misy mahafantatra hoe inona izy ireo. Fa Izao
no voalaza hoe, “Amin’ny andro hitsofan’ny anjely fahafito ny
Hafany,” izany dia anjely eto an-tany, ankehitriny.
76 Satria ity Anjely ity dia nidina avy tany An-danitra; ary
ity dia teto an-tany; anjely dia “iraka iray,” iraka iray ho
an’ilay taona.
77 Ary avy eo dia mahamarika isika fa Izy dia nametraka
Ny…nanana avana iray teo amin’ny Lohany sy nanangana
ny Tànany ary nianiana tamin’Ilay velona mandrakizay sy
mandrakizay, hoe tsy hisy andro intsony (rehefa nampandre ireo
feo fito, nampandre ny feony ireo kotrokorana fito). Dia hoy Izy
tamin’izy ireo hoe, “Aza soratana, fa asio tombokase Izany.” Ary
hitantsika fa teo ivohon’ilay Boky izany.
78 “Fa rehefa nahatapitra ny Hafany ilay anjely fahafito,
ny faminanian’ilay andro, amin’izay fotoana izay dia tokony
ho tanteraka ny zava-miafin’Andriamanitra,” ny olona

rehetra dia mahafantatra fa ny Baiboly no milaza an’izany.
“Ny zava-miafin’Andriamanitra, inona Andriamanitra, Iza
Andriamanitra, ary ny rehetra mikasika ny fanao amin’ny batisa
sy ny sisa, izay tokony ho voalamina daholo amin’io andro io.”
79 Ny iraka tsirairay dia efa nanana ny hafany, ary ny—
ny hafatra sy ny irak’ilay taona. Ary miavaka indrindra dia
hoe ny iraka tsirairay…Hitantsika mihitsy aza tao amin’ireo
taom-piangonana (ary izao hariva izao dia hiverina ao amin’ny
Testamenta Taloha isika ka hahita fa zavatra iray ihany ilay
izy) fa Andriamanitra dia mandefa an’ilay irak’io taona io
amin’ny fiafaran’ny fotoana; isan’andro dia amin’ny fiafarana,
tsy amin’ny fiandohanamihitsy. Amin’ny fiafarana!
80 Ankehitriny, rehefa nanjavona ny taonan’i Luther,
tamin’izay fotoana izay vao niditra i Wesley. Ary rehefa
nanjavona ny fanamasinan’i Wesley, dia niditra ny taona
Pentekotista. Hitanareo? Ilay iraka foana no manokatra ny
hafatra vaovao amin’ny fiafaran’ilay tranainy. Isaky ny taona
no nanaovana an’izany. Fantatsika fa izany no fahamarinana.
81 Miverina foana izany manerana ny Baiboly. Hitantsika izany
ao amin’ireo Soratra masina, manerana ny rehetra, hoe eo
amin’ny fiafaran’ilay taona tranainy mihitsy dia miditra ny
anankiray vaovao, manjavona io taona io ary miditra ny taona
vaovao iray, mandefa an’ilay iraka Andriamanitra.
82 Ary tahaka ny isan’andro—isan’andro, isaky ny tonga ny
iraka iray, dia antso iray hiverina amin’ny Teny foana izany,
tsy diso mihitsy. Tsarovy, Ity no fanambarana feno an’i Jesosy
Kristy, tsy mety misy na inona na inona nanampiana an’Izany
na nesorina tamin’Izany. Izany no fanambarana feno an’i Jesosy
Kristy. Ary ny fomba tokana izay hany ahafahantsika hahazo
antoka: raha misy zavatra iray mipoitra eo anivontsika izay
mifanohitra amin’ity fanambarana ity, amin’izay fotoana izay
dia diso izany. Hitanareo? “Miverena haingana eo amin’ny
Teny!” Ary antso hiverina foana.
83 Ary amin’ny tranga tsirairay ao amin’ny Soratra, ny tranga
tsirairay, dia mampiasa mpaminany iray Andriamanitra mba
hiantso an’io taona io hiverina, isan’andro. Tsy misy fi-…
Tsia, tsy diso na indray mandeha aza, Izy isan’andro dia
mandefa mpa—mpaminany iray! Ary ankehitriny dia nahoana
Izy no manao an’izany? Izany dia satria hoy ny Baiboly hoe,
“Amin’ny mpaminany no tonga ny Tenin’Andriamanitra,” ilay
mpanambara ny Teny.
84 Ankehitriny, izaho—izaho—manantena aho fa tsy hoe tsy azo
tsara aho. Hitanareo? Tsy mikasa ny tsy ho azo tsara aho, fa
mikasa ny ho mahitsy fo sy mahatoky amin’ilay antso. Te-ho
izany isika.
85 Ankehitriny, Andriamanitra dia mampiasa mpa—
mpaminany iray, lehilahy iray. Raha mampiasa andian-dehilahy

iray ianareo, dia hanana hevitra samihafa; hitanareo, lehilahy
tsirairay, lehilahy roa. Tsy nanana mpaminany lehibe anankiroa
teto an-tany tamin’ny fotoana anankiray mihitsy Izy. Maka
anankiray Izy, mba ahafahan’ilay anankiray hafa maka ny
toerany ho an’ny andro iray hafa, hafatra iray hafa. Tsy manana
anankiroa mihitsy Izy, manana anankiray amin’ny fotoana
iray Izy.
86 Ary tsy manova ny Fandaharany mihitsy ilay Andriamanitra
tsy manam-petra, tsy maintsy mijanona amin’izay
Nanombohany foana Izy. Izany no antony ahafahantsika
manana fahatokiana ao amin’izay Lazainy, tsy mety miova
Izy. Raha namonjy lehilahy iray teo amin’ny fototry ny finoany
an’Andriamanitra Izy, ilay lehilahy manaraka dia tsy maintsy
hovonjena amin’ilay fanao iray ihany.
87 Rehefa nanao toerana iray izay Nahafahany niombona
tamin’ny Zava-boahariny Andriamanitra, dia niezaka
nanao làlana iray samirery i Adama, ka nanamboatra
ravina aviavy ho azy sy ny vadiny, mba hanaovana
aron’akanjo. Nolavin’Andriamanitra izany. Ary nanapa-kevitra
Andriamanitra ny amin’ny hoe fandaharana inona na fototra
inona no Hihaonany amin’ny olona sy hiombonana aminy, ary
izany dia ny rà nararaka. Ary tsy nanova an’izanymihitsy Izy.
88 Ankehitriny, tahaka ny Metodista amin’ny Batista, afaka
mifandray tànana isika. Fa eo amin’ny fototra eo amin’ny
Metodista sy Batista dia tsy manana na inona na inona
iraisana isika, hisintona ho an’ny Batista aho ary ianareo
hisintona ho an’ny Metodista, na ny mifamadika. Fa misy fototra
anankiray izay ahafahan’nympino rehetramihaona, izany dia eo
ambanin’ny Rà nararaka. Eo no ihaonantsika sy anesorantsika
an’ireo zavatra rehetra ireo. Noho izany dia tsy afaka hiditra ao
anatin’ny rafi-pandaminana anankiray isika rehetra, tsy afaka
manao an’izany isika.
89 Ireo rafi-pandaminana kely ireo, heveriko fa ao anatin’izany
Andriamanitra, ilay zavatra manontolo. Saingy ny olona…
satria samihafa isika. Samihafa no hitan’ny lehilahy tsirairay,
samihafa no hitan’ny olona tsirairay, tsy misy fisainana roa
hitovy marina tokoa. Tsy misy olona roa hitovy tanteraka tokoa,
hoy izy ireo; tsy misy orona roa, tsy misy dian-tànana roa.
Hitanareo, samihafa no nanaovana antsika, izany no tsy maintsy
ananantsika vondrona samihafa.
90 Fa Andriamanitra dia miasa miaraka amin’ny isam-
batan’olona iray foana. Tsy mamonjy anareo Izy satria
Metodista ianareo; tsy mamonjy anareo Izy satria Batista
ianareo; tsy mamonjy anareo Izy satria Pentekotista ianareo.
Mamonjy anareo Izy satria nifanaraka manokana taminareo
Izy! Ary teo amin’izany fototra izany no voavonjy ianareo, hoe
nanaiky an’izany ianareo. Koa noho izany, Andriamanitra, mba

hifanarahana aminareo, tsy mifanaraka aminareo araka ny
lamin’ny Fiangonany Izy, mifanaraka aminareo amin’ny maha-
isam-batan’olona Izy.
91 Noho izany rehefa nandefa an’ireo Mpaminaniny
Andriamanitra, ireo Irany an’ny Testamenta, dia niresaka
tamin’ny lehilahy anankiray Izy, ary io lehilahy io no tsy maintsy
mitondra an’ilay Hafatra. Manomboka eo aminy no nandeha
ireo hafa, hatraiza hatraiza, nitondra an’ilay Hafatra iray
ihany. Fa tsy maintsy nisy foibe anankiray. Nanana an’izany
foana Andriamanitra. Mankasitraka aho fa manana an’izany
Izy izao hariva izao; izany dia ny Fanahy Masina, mazava ho
azy, mahafantatra isika rehetra. Ankehitriny, tsy vondrona
iray, fa ny Fanahy Masina no Foiben’Andriamanitra. Izany no
Irak’Andriamanitra an’ilay ora.
92 Ankehitriny, satria ilay izy dia, amin’ilay mpaminany foana
no tonga ny Teny, raha mpaminany marina iray an’ny Teny izy
ireo, dia manamarina Ny Teniny amin’ny alàlan’io mpaminany
io Andriamanitra.
93 Ankehitriny, efa nisy mpaminany sandoka maro, nanana azy
ireny isika nanerana ny taona rehetra. Miverina any amin’ny
Testamenta Taloha isika, dia mahita azy ireny nitsangana
sy niteny tamin’ny Anaran’ny Tompo, nefa ilay izy dia—dia
tsy marina. Tsy nisy nidiran’Andriamanitra tamin’izany. Tsy
manamarina afa-tsy Ny Teniny Manokana mihitsy Izy. Sady
izay koa, tsy hitondra ny Raharahany tahaka an’izany Izy.
Hitanareo?
94 Tsarovy fotsiny, Ny Teniny irery ihany no
amarinin’Andriamanitra! Ary mpaminany marina iray irery
ihany no…Ary ny fomba tokana ahafahanareo miteny na
marina izy na tsia, dia amin’ny alàlan’ny Teny. Izany no fomba
hitsarana azy.
95 Ankehitriny raha mahamarika ianareo, tahaka ny tamin’ny
andro izay—izayMikaia, nitsangana teo ireo mpaminany Hebreo
efajato, teo anoloan’i Ahaba sy Josafata, ka nanao hoe, “HOY
NY TOMPO HOE, ‘Miakara fa ho hambinina.’” Ara-pototra dia
marina ny azy ireo. Avy eo dia nantsoina ho eo amin’ny sehatra i
Mikaia, ilay anankiray izay halan’izy rehetra. Ankehitriny, ilay
izy dia toy ny hoe raha…Efajato (Izaho—tsy mpaminanin’i Bala
no tiako lazaina) mpaminany Hebreo no nitsangana niray saina,
ka nanao hoe, “Miakara any Ramota-gileada, hitahy anao ny
Tompo ka hohambinina ianao.” Ary tsy mpihatsaravelatsihy ireo
lehilahy ireo, tena voatsindrimandry tanteraka tokoa izy ireo!
Saingy ny…
96 Nahoana àry no tonga ity lehilahy kely anankiray ity
tamin’ny anarana hoe—hoe Mikaia, izay zanak’i Jimla, ka
niverina ary naminany nifanohitra tamin’izy ireo? Ankehitriny,
nila herim-po izany, nila faharesen-dahatra izany. Hitanareo?

Saingy ahoana no nahafantarany fa marina ny azy? Raha
ianareo no nitsangana tany, dia ahoana no hahafantaranareo
an’izany? Ny fomba tokana azonareo atao, dia ny mandray
an’izay lazain’ilay lehilahy ka mampitaha an’izany amin’ny
Teny. Hitanareo? Ankehitriny, teo amin’ny Teny marina
tokoa i Mikaia, satria Elia, ilay mpaminany lehibe izay
nanana ny Tenin’ny Tompo, dia vao avy nanozona an’i
Ahaba sy Jezebela ary ny rehetra. Hitanareo? Ka ahoana no
ahafahan’Andriamanitra hihodina ka hitahy an’izay misy ozona
eo amboniny? Hitanareo, noho izany dia tsy afaka hiasa fotsiny
ilay izy.
97 Ankehitriny, hitantsika fa manamarina Ny Teniny
Andriamanitra. Ny tenin’ilay mpaminany, raha mpaminany
iray izy, amin’izay fotoana izay ilay izy dia…miteny araka
ny Teny izy. Nilaza ny Baiboly ao amin’ny toerana anankiray,
nanao hoe, “Raha miteny tsy araka ny lalàna sy ny mpaminany
izy ireo, dia tsy misy Hazavana ao aminy.” Noho izany dia
antsoy…Noho izany dia miantso an’Ireo nantsoina hivoaka io
iraka io. Araka ny Tenin’Andriamanitra mihitsy izy, manaporofo
fa marina ny azy.

Mariho, mariho, ankehitriny dia hiantso olona vitsivitsy
isika ka henoy.
98 Noa dia vavolombelon’Andriamanitra ho an’ny andro farany
talohan’ny safo-drano. Ankehitriny, jereo hoe nifanohitra toy
ny ahoana tamin’ilay izao tontolo rehetra izao talohan’ny safo-
drano ny hafany. Nahoana, noheverina ho lehilahy iray adala
ilay lehilahy. Nahoana, ny…Fa, kanefa, nanana ny Tenin’ny
Tompo marina tokoa izy. Ankehitriny, niteny Andriamanitra fa
Izy “dia tsy afaka handefitra amin’ny fahotana,” noho izany
Izy…rehefa nanomboka nanota ny olona, tamin’izay fotoana
izay dia nidina Andriamanitra ka nitory ny hafatry ny andro
farany i Noa. Oviana izany? Talohan’ilay andro farany mihitsy,
no nitsangana io iraka io. Andriamanitra no nandefa an’io
mpaminany io niaraka tamin’ny hafatra ho an’ny andro farany.
Ary nihomehezana izy, noesoesoina, nesoina, ka ny famonjena
ny ankohonany manokana irery ihany no novonjeny. Marina
izany. Tsy nisy anankiray nino azy. Saingy izy no nanana an’ilay
hafatry ny andro farany. Ankehitriny, ireo rehetra izay tsy nino
dia voaheloka, ary ireo izay nino an’ilay hafatra no voavonjy.
Nomen’Andriamanitra Aina izy ireo ka voavonjy, fa ireo izay tsy
nino an’Izany dia very.
99 Ankehitriny, manao tandindona zavatra iray aho. Mariho
Andriamanitra, ahoana fa Nataony intelo izany.
100 Ary ny telo dia isan’Andriamanitra tanteraka. Tanteraka ao
anatin’ny telo Andriamanitra, ohatra, “Ray, Zanaka, ary Fanahy
Masina,” sy “fanamarinana, fanamasinana, batisan’ny Fanahy
Masina.” Tanteraka Izy, satria ny telo diaNy “fahatanterahany.”

Dimy dia ny isan’ny “fahasoavana.” Fito dia…Ny isan’ny
“fivavahana,” roa ambin’ny folo. Efapolo dia ny isan’ny—
ny “fanenjehana.” Ary dimampolo dia “jobily,” fivavahana.
“Pentekosta” dia midika hoe dimampolo. Ary, efapolo andro
i Mosesy no nalaim-panahy, efapolo andro Kristy no nalaim-
panahy, hitanareo. Ary ireo rehetra ireo dia manao tandindona.
Ankehitriny, Andriamanitra dia tanteraka ao amin’ny telo.
101 Misy fandravàna telo. Ny iray amin’izy ireo, rehefa niditra
tao anatin’ilay sambofiara i Noa; ny faharoa, dia i Lota nivoaka
avy—avy tao Sodoma. Diniho, nitodika tamin’izy ireo Jesosy hoe,
“Tahaka ny tamin’ny andron’i Noa sy tamin’ny andron’i Lota,
dia ho toy izany koa amin’ny fihavian’ny Zanak’olona.” Diniho!
Ny anankiray nandeha niditra, ilay iray hafa nandeha nivoaka,
ary ilay manaraka mandeha miakatra. Ah-hah. Hitanareo? Ah-
hah. Mandeha miditra, mandeha mivoaka, mandeha miakatra!
Ankehitriny, izany no lamin’ny Tompo. Hitanareo, nitodika
tamin’ireo mpaminany roa ireo Jesosy. “Tahaka ny tamin’ny
andron’i Noa,” hitanareo, “ary tahaka ny tamin’ny andron’i
Lota,” Abrahama no mpaminany, “tahaka ny tamin’izany, dia
ho toy izany koa amin’ny fihavian’ny Zanak’olona.” Hitanareo,
mitodika amin’izy ireo indray.
102 Ankehitriny, Mosesy, mpaminany iray hafa, teo amin’ny
fiafaran’ny taona Egyptiana. Hitantsika fa rehefa hanafaka ny
Olony Andriamanitra, ka nanenjika mafy azy ireo ny Egyptiana,
ka nanao mpampiasa hifehy azy ireo, tompo hifehy azy ireo,
raha ny marina. Ary noho izany talohan’ny fandravàna azy ireo,
Andriamanitra, tahaka ny isan’andro, dia nandefa mpaminany
iray niaraka tamin’ny Tenin’ny Tompo Izy. Tsarovy, ilay
mpaminany no nanondro marina tokoa an’izay Andriamanitra
(an-jatony taona talohan’io, efajato taona mahery talohan’io) no
nampanantena an’i Abrahama, hoe ny taranany dia hivahiny any
amin’ny tany hafa iray, saingy Izy no hamoaka azy ireo amin’ny
tànana mahery. Fantatrareo, teo amin’ilay kirihitra nirehitra
izay nihaonan’i Mosesy tamin’Andriamanitra, ary nilaza taminy
Izy hoe, “Reko ny fitarainan’ny Oloko, Hitako ny fahoriany, ary
Tsaroako ny Fanekeko.”Mahatsiaro Ny Teniny!
103 Tsarovy, mbola mahatsiaro Ny Teniny foana Izy! Hitanareo?
Tsy diso Izy, tsy maintsy manao an’ilay zavatra iray ihany
Izy isan’andro. Ny antony ilazako an’ireo zavatra ireo, dia
mba ahafahantsika mamerina an’izany ao an-tsainareo ka
hieritreritra. Na dia ianareo olona izay efa narary mihitsy aza;
mariho fa hoy aho hoe “efa” narary.
104 Ankehitriny, mariho ankehitriny, tsy maintsy mahatsiaro
an’ity ianareo olona, hoe tsy afaka miova Andriamanitra! Izy
no ilay Andriamanitra tsy mety miova. Ny fotoana no miova,
ny olona no miova. Andriamanitra dia tsy manam-petra, tsy
afaka miova Izy! Ny…Tsy maintsy mijanona ho tsy miova Izy,
omaly, anio, mandrakizay, tsy maintsy mijanona foana Izy. Ary

raha mino an’Ity ho ny Tenin’Andriamanitra isika, dia afaka
mametraka ny fahatokiantsika eo amin’ny zavatra rehetra izay
Nolazainy. Hitanareo?
105 Ankehitriny, hitanareo eo hoe ahoana no ahatongavan’ny
Hafany, ahoana no Andefasany ny Hafany. Tsy afaka manova
an’izany Izy, Nataony foana izany. Tsy maintsy mijanona
ho tsy miova Izy. Tahaka an’izany foana no Hanaovany
azy. Ankehitriny, tsarovy, oviana no Anaovany an’ilay izy?
Alohan’ireo fandravàna mihitsy, amin’ny fiafaran’ilay taona
mihitsy. Amin’izany no Andefasany ny Hafany mba hiantso ny
Olony hivoaka, (manakorontana azy ireny foana izy ireo), ary
indro tonga izy ireo.
106 Ankehitriny, tamin’ny andron’i Mosesy, dia ireo mpino no
voavonjy, ireo tsi-mpino no levona.
107 Ilay anankiray izay nino ny hafatr’i Mosesy avy
tamin’Andriamanitra, ankehitriny, tsy ho nanao an’izany izy ireo
raha tsy efa voamarin’Andriamanitra i Mosesy ka nanaporofo fa
niaraka taminy ny Tenin’Andriamanitra. Izany no nanao azy ho
mpaminany iray. Nivoaka teo izy ka hoy izy hoe, “Rahampitso,
saiky amin’izao ora izao, dia hahita an’izao-sy-izao hiseho
ianareo.” Ny ampitso, dia niseho ilay izy. Izay ihany. Ny
mpaminanin’Andriamanitramarina rehetra izaymiteny amin’ny
Anaran’ny Tompo dia hanao an’izany. “Ary izao no hiseho fa
izao-sy-izao no hiseho. Hiakatra ho any amin’i Farao aho, fa
hanamafy izy, hanana fo mafy iray. Hilaza izy fa hamela antsika
handeha nefa tsy hanao an’izany.” Ary, niseho izany. Hitanareo?
Nahoana? Tamin’izany fotoana izany dia fantatry ny olona fa
nirahina avy tamin’Andriamanitra io lehilahy io. Ary avy eo dia
nanomboka nahita izy ireo fa nitahy azy Andriamanitra, ary
nanaja azy izy ireo ka, rehefa nanaja izy ireo, dia zavatra lehibe
no niseho.
108 Ary ny olona izay nihomehy sy naneso ary tsy nanaiky ny
hafany, dia levona niaraka tamin’ny sisa tamin’ireo tsi-mpino
izy ireo.
109 Fa ireo mpino no nivoaka ka niditra tao amin’ilay tany
nampanantenaina, nandeha teo ambanin’ny hafatra voahosotra
an’ilay iraka izy ireo. Hafatra iray an’ny fanafahana izany,
hoe Andriamanitra no nampanantena fa Izy no hitondra ny
Olony hankany amin’ny tany iray tondra-dronono sy tantely. Ary
nitranga izany, satria Andriamanitra no efa niteny an’izany, ary
tonga iMosesy ka voamarina ho ilay irak’io andro io.

Ankehitriny, izany no manao an’ilay izy ho tena mazava
amintsika.
110 Eny àry, noho izany dia hitantsika fa voatondromarina tokoa
i Mosesy.
111 Ary avy eo teo amin’ny fiovan’ilay taona, tonga ny fotoana
ho…teo anelanelan’ny lalàna sy ny fahasoavana. Tsy maintsy

nisy ny fotoana iray izay tsy maintsy nahatongavan’io Mesia
notenenina io. Hitantsika fa nisy ny fotoana izay nanodinan’ny
olona ny lalàna, nanao azy rehetra teo ambanin’ny vondron-
javatra lehibe iray, ka nanana an’ireo karazana rehetra an’ny—
an’ireo fombafomban’olona, nanatsofoka tao anatin’izany izy
ireo. Teo amin’ny fiovan’ny fotoana no tonga Jesosy, Mpaminany
iray hafa, Andriamanitra-Mpaminany.

Ankehitriny, hoy ianareo hoe, “Tsympaminany iray Izy.”
112 Ny Baiboly no nilaza fa izany Izy. “Ny Tompo
Andriamanitrareo dia hanangana Mpaminany iray tahaka
ahy.” Izy no Andriamanitra-Mpaminany, teo amin’ny fiovan’ny
fotoana teo anelanelan’ny lalàna sy ny fahasoavana, izay
Noresahany nandritr’ireo taona rehetra ireo. Rehefa avy nanome
ny lalàna an’i Mosesy Izy, tamin’izay fotoana izay teo amin’ny
fiovan’ny fotoana, rehefa nilaza Izy fa ho vita izany, tamin’izay
fotoana izay Izy no niverina nankany amin’ny fahasoavana. Ary
nandefa Mpaminany iray Izy naminany ny amin’ilay fotoana.
Ankehitriny—ankehitriny, ireo mpino, nanangona azy ireo Izy;
ireo tsi-mpino dia levona tamin’ny Androny. Ireo rehetra izay
nino Azy dia voavonjy; ireo rehetra izay tsy nino ny Hafany
dia very.
113 Izany marina tokoa no niseho tamin’ny andron’i Noa; izany
no niseho tamin’ny andron’i Lota; izany no niseho tamin’ireo
andro hafa, ny andron’i Mosesy; izany no niseho tamin’ny
andron’i Jesosy Kristy. Fa nanamavo an’ilay hafatra izy ireo ka
levona, ary ireo izay nino ny hafatra no very…na voavonjy.
114 Ankehitriny, ankehitriny, avy eo dia tonga ny fizaram-
potoan’ny fiangonana. Niaina tamin’ny andron’i Noa isika, ilay
talohan’ny safo-drano; niditra tao amin’ny fizaram-potoan’ny
lalàna isika; avy eo dia ny fizaram-potoan’ny fahasoavana, ny
fiangonana. Ary ankehitriny dia mifarana ny fizaram-potoan’ny
fiangonana. Fantatsika rehetra izany.
115 Ankehitriny, raha nanao an’izao-sy-izao Andriamanitra tao
amin’io fizaram-potoana io, tao amin’ireo fizaram-potoana roa
hafa, dia tsy maintsy mijanona ho tsy miova Izy ka manao
an’ilay iray ihany ao amin’ity fizaram-potoana ity, satria Izy
no nilaza fa Hataony izany. Hoporofoiko izany afaka minitra
vitsy, amin’ny alàlan’ny Teny, hoe Izy no nilaza fa Hataony
izany. Ankehitriny, tsy afaka manova ny Fandaharany Izy,
Andriamanitra Izy. Mariho izay Nataony tao amin’ireo fizaram-
potoana ireo.
116 Ankehitriny dia tonga eo amin’ny fotoana faran’ny fizaram-
potoan’ny fiangonana isika. Izany no novakiako izao hariva izao:

…hisy Mazava amin’ny andro hariva.
117 Efa nanana fotoana mampalahelohelo betsaka isika, saingy
ho tonga ny Mazava. Ilay Zanaka iray ihany izay tonga ka
nanova an’ilay fizaram-potoana tamin’izany, dia tonga indray!

Izany dia ho avy eto an-tany mankany amin’ny Voninahitra.
Hiditra ao anatin’izany isika. Indray mandeha isika dia nandeha
niditra, tamin’ny fotoana hafa isika dia nandeha nivoaka, ary
amin’ity fotoana ity isika dia handeha hiakatra! Hitanareo? Eny
àry: miditra, mivoaka, miakatra. Tonga eo amin’ny andro farany
isika. Ary tsy tonga fotsiny ihany isika, fa efa tonga sahady. Eo
amin’ny andro farany isika!
118 Inona no hitan’Andriamanitra ao amin’ity andro farany ity?
Andriamanitra dia mahita ao amin’ity andro farany ity marina
tokoa an’izay Hitany tao amin’ireo andro farany hafa, tsi-
finoana! Efa izany foana Izy, Izy, rehefa tonga Izy, Izy—mahita
tsi-finoana Izy. Hitany fa ilay fandaharana izay Napetrany ho
an’ny olona…
119 Tany aoriana tany tamin’ny andron’i Noa, raha niaina araka
ny Didiny izy ireo, nanolotra an’ireo fanatitra…Nanalavitra
an’izany izy ireo. Rehefa tonga Izy, dia Hitany ity, hoe nihodina
ratsy ilay zavatra.
120 Ilay zavatra iray ihany izay Nataony rehefa tonga teto an-
tany Izy, nahita ny olona sy ireo Fariseo Izy, sy ny sisa, nanaraka
ny lalàna. Inona no nataon’izy ireo? Tsy nisy fahatsoram-
po mihitsy tao anatin’izany, nandroso fotsiny ka nitarika
an’izany nanerana ny làlana tranainy rehetra, ary “Raha mbola
nikambana tamin’ny fiangonana fotsiny izy ireo, dia izay ihany
no nilainy.” Ary izany no Hitany.
121 Ary izany no Hitany indray! Mahita an’ilay zavatra iray
ihany Izy, tsy miova ny olona. Noho izany raha nandefa ny
Fandaharany Izy ka tsy nino an’izany ny olona tany dia levona
izy ireo, izay nino an’izany dia velona, (ankehitriny, eo amin’ireo
anankiroa ireo), dia tsy maintsy mitovy izany amin’ity fotoana
ity. Tsy maintsy mitovy izany. Tsia…
122 Efa ady iray foana ho an’ilay iraka ny manasaraka an’ilay
tranainy sy ilay vaovao. Efa izany foana io ady io, ho—ho an’ilay
iraka izay tonga hanasaraka an’ilay tranainy amin’ilay vaovao,
na dia tsy maintsy ara-tSoratra aza ilay hafatra, ankehitriny,
satria ny tsirairay avy dia niteny mialoha an’ilay hafa izay
ho avy.
123 Ankehitriny, ndao raisintsika, ohatra, Jesosy. Sarotra toy ny
ahoana ilay izy, tonga Izy dia nanova an’ilay hafatra avy amin’ny
lalàna nankany amin’ny fahasoavana. Kanefa ny Baiboly dia
nilaza fa ho tahaka an’izany no hahatongavany, “Ho tonga ny—
nyMesia, ary ho esorina ny fanatitra isan’andro.” Ary fantatsika
fa izany dia naminaniana tamin’ny alàlan’ireo mpaminany.
Zavatra lehibe iray toy ny ahoana ho Azy ny nanao an’izany.
Saingy hitantsika fa Nataony izany. Ary ny anankiray…
Nataony izany satria ny Soratra no nilaza, ary ireo mpino an’io
andro io (mody-antsoina hoe mpino) dia tsy nifanaraka Taminy
tanteraka mihitsy.

124 Jereo ireo Fariseo, Sadoseo, nanana ny fombafombany
manokana izy ireo ka tsy nisy anankiray nanala azy ireo
niala tamin’izany. Izany no ninoan’izy ireo, nino an’izany ny
renin’izy ireo, nino an’izany ny dadan’izy ireo, ary ny dadabeny,
renibeny dia nino an’izany, ary “Mosesy no niteny an’izany!”
Fa ilay Mosesy iray ihany izay nanome ny lalàna no ilay
Mosesy iray ihany izay nilaza fa ho avy ity Zalahy ity, nefa
diso tamin’ny fanekena an’izany izy ireo satria nanao an’ilay
Tenin’Andriamanitra marina tao anatin’ny fombafomba izy ireo
ka namela an’ilay fitsipika lehibe an’Izany. Ary tsy maintsy ho
tahaka an’izany ilay izy.
125 Mariho, ny tsirairay avy dia niteny mialoha an’ilay
anankiray hafa izay ho avy. Ny tsirairay avy tamin’ireo iraka,
taorian’ilay hafatra, dia niteny mialoha fa ho tonga izany.
Ankehitriny, saingy ny olona isan’andro dia maka an’ilay
hafatry ny andro izay azon’izy ireo, alamin’izy ireo izany.
126 Ndao vahavahantsika izany, somary lavidavitra kely kokoa,
ndao isika hijery an’i Luther. Rehefa nitory ny fanamarinana
amin’ny finoana i Luther, dia izy no ilay iraka, ilay anjelin’io
fiangonana io, eny àry, an’ny Taom-Piangonana Sardisy.
Ankehitriny, mariho, rehefa nitory teny izy, dia nametraka
an’ireo Loterana tamin’ny lamina. Ankehitriny, avy eo, indro
i Luther fa nanohy nanaparitaka. Ary rehefa tonga i Wesley,
ilay Taom-Piangonan’i Filadelfia, niaraka tamin’ny hafatry ny
fanamasinana, nahoana, dia sarotra ho an’i Luther ny nahita
an’izany. Tsy te-hino an’izany ireo Loterana.
127 Ary avy eo rehefa nandamina azy rehetra ireo ho
Mpivahinin’ny Fahamasinana sy Metodista Afaka i Wesley,
sy ny sisa, teo amin’ny fanamasinana, dia tonga ny hafatra
Pentekotista, nahoana, sarotra ho an’ny Metodista ny nino
an’izany. Ah-hah, azo antoka, sarotra ilay izy. Hitanareo, izany
dia ny…
128 Kanefa ny anankiray dia miresaka mikasika an’ilay iray
hafa, fiteny ara-tSoratra. Niteny ny amin’ny fihavian’ny
fandravàna i Enoka, tamin’ny alàlan’ny fampakarana azy,
nitondra azy nody Andriamanitra; vavolombelona iray izy.
Niteny tamin’izy ireo ny amin’i Mosesy i Abrahama. Ary Mosesy
niteny ny amin’ny Mesia. Hitanareo, nanohy niteny izy ireo, ny
anankiray tamin’ilay hafa. Ny Mesia niteny ny amin’ity fotoana
ity, niteny hoe ho inona ity!

Hoy ianareo hoe, “Ah, Rahalahy Branham!”
129 Oh, eny, niteny Izy! Ndao fotsiny isika…Manana Soratra
maro aho voasoratra eto, ka hitodika amin’ny roa na telo
amin’izy ireo fotsiny aho. Ndao raisintsika ny Matio 24.
Ankehitriny dia ndao raisintsika ny Matio, ny toko faha-24, ka
hamaky an’izay Noteneniny fa hiseho, ahoana fa “Hisy firenena
hitsangana hanohitra firenena.” Fa, tsarovy, avy eo dia nidina Izy

ka hoy Izy hoe, “Tahaka ny tamin’ny andron’i Noa, ary tahaka ny
tamin’ny andron’i Lota, dia ho toy izany koa amin’ny fihavian’ny
Zanak’olona.” Noteneniny mialoha izany, Nolazainy mialoha fa
hitranga ireo zavatra ireo!
130 Hoy Izy hoe, “Ankehitriny, rehefa hitranga io rehetra io, dia
tsy mbola izany ilay fotoana,” sy ny sisa. Fa hoy Izy, “Mianara
ny fanoharana mikasika ny hazo aviavy, rehefa tanora izy ka
mamoaka ny rantsany, sy ireo hazo hafa rehetra ireo, amin’izay
fotoana izay dia fantatrareo fa akaiky ny fahavaratra. Toy izany
koa, rehefa hitanareo fa miseho izany, dia fantaro fa akaiky
ny fotoana, eo am-baravarana mihitsy aza.” Ankehitriny, rehefa
inona no hitanareo? Ny hazo aviavy mamontsina, ary ireo hazo
hafa rehetra ireomanombokamamontsina, dia famantarana iray
izany. Ary efa hazo aviavy foana i Isiraely.
131 Naminany ny amin’izany mihitsy aza i Joela hoe, “Izay
sisan’ny kijeja, dia nohanin’ny sompanga ka nandavo an’ilay
zavatra. Fa nampanantena Andriamanitra hoe, ‘Izaho no
hamerina, hoy ny Tompo.’” Ary Hataony izany. Fa alohan’ny
Ahafahany hamerina an’izany hiverina amin’ny toerany
ara-panahy, dia tsy maintsy esorina aloha ilay Fiangonana
Jentilisa. Tsy hanana azy roa ireo amin’ny fotoana iray ihany
Izy. Ankehitriny, tsy afaka manao ny Soratra hanolana
ny tenany tahaka an’izany ianareo. Hitanareo? Tsy nanana
vavolombelona anankiroa tamin’ny fotoana iray ihany mihitsy
Izy, vavolombelona lehibe, ary Izy tsy nanana mihitsy—Izy
mihitsy tsy…Tsy manana Fiangonana anankiroa amin’ny
fotoana iray ihany Izy.
132 Mariho, izany…tsy maintsy esorina aloha ilay Fiangonana
Jentilisa, noho ireo Jiosy, avy eo dia miseho ny fiafaran’ireo
Fitopolo herinandron’i Daniela. Ireo telo taona sy tapany
naminanian’i Mesia, ary avy eo dia nesorina Izy, ilay Andriana,
teo afovoan’ny herinandro fahafito. Ary, noho izany, dia
mbola misy telo herinandro sy tapany tavela. Dia hitantsika
ireo mpaminany roa an’ny Apokalypsy (Tsy manova mihitsy
ny Palitaony indray Izy), an’ny Apokalypsy 11, fa midina
ary maminany ho an’ireo Jiosy. Ankehitriny, ho esorina ilay
Fiangonana amin’io fotoana io.
133 Ary hitantsika i Isiraely, ny fotoana voalohany nandritr’ireo
an-jatony taona maro, saiky mihoatra ny roa arivo taona,
dia lasa firenena iray ankehitriny; ny tafiny manokana,
ny volany manokana. Ao an-tanindrazana i Isiraely; ny
fireneny manokana, saina manokana, mikambana amin’ny
Firenena Mikambana. Firenena iray izy! Nahoana, izany
no anankiray amin’ireo famantarana lehibe indrindra izay
azontsika eritreretina, izao ankehitriny izao, Isiraely ao an-
tanindrazany. Ary hoy Jesosy hoe, “Ity taranaka izay mahita an’i
Isiraely miverina ao an-tanindrazany ity dia tsy ho lanymandra-

pahatanteraky ny rehetra.” Hitanareo, niresaka ny amin’ity
andro ity Izy.
134 Mamelà ahy hanome iray hafa ho anareo. Ao amin’ny Timoty
Faharoa 3, niresaka ny amin’ny fiangonana amin’ny andro
farany Izy, nanao hoe, “Izy ireo dia ho kiriana, mpieboebo, tia
fahafinaretana mihoatra noho ny fitiavana an’Andriamanitra.”
Manao an’ilay fiangonan’izao tontolo izao, manerana hoe, “tia
fahafinaretana mihoatra noho ny fitiavana an’Andriamanitra,”
mijanona any an-trano ary mijery ny fandaharan’ny televiziona
alohan’ny hanatrehana fivoriam-bavaka nyAlarobia hariva.

Hoy ianareo hoe, “Batista izany.”
135 Pentekotista izany! Azo antoka! Eny, tompoko. Oh!
“Kiriana, mpieboebo, tia fahafinaretana”; apetraho eo
ambanin’ny orony ny Teny, fa tsy hijery an’Izany izy ireo.
Ah-hah. “Tia fahafinaretana mihoatra noho ny fitiavana
an’Andriamanitra”; teneno ireo vehivavy hoe tsy tokony
hanapaka ny volony izy ireo, fa tapahan’izy ireo izany na
ahoana na ahoana. Ah-hah. “Tia fahafinaretana mihoatra
noho ny fitiavana an’Andriamanitra, mpanontolo fo,
mpanendrikendrika, tsy mahonom-po, ary tsy tia ny tsara.
Manana…”

Hoy ianareo hoe, “Ateista izany.” Tsia! Tsia!
136 “Manana ny endriky ny toe-panahy araka an’Andriamanitra,
nefa mandà ny Heriny,” ny Hery izay afaka manafaka anareo
amin’ity rafitr’izao tontolo izao manenjika, ankehitriny ity.
“…ny Heriny; alaviro ny tahaka an’izany.” Aza miraharaha
an’izay lazain’ny sisa amin’ny olona, ilay izy dia ianareo
amin’ny maha-isam-batan’olona eo anatrehan’Andriamanitra,
ianareo no tsy maintsy hamaly. Tsy mampaninona izay ataon’ity
vehivavy ity na izay ataon’itsy vehivavy itsy, na, izay ataon’ity
lehilahy ity na izay ataon’itsy lehilahy itsy, na, izay lazain’ity
mpitory teny ity na izay lazain’itsy mpitory teny itsy; ilay izy
dia ianareo sy Andriamanitra. “Manana endrika,” manaraka
fombafomba, “nefa mandà ny Heriny; alaviro ny tahaka
an’izany.”Miaina ao amin’izany andro izany ve isika? Azo antoka
miaina isika!
137 Jereo indray ao amin’ilay taom-piangonana farany. Ny
Fanahy Masina, Jesosy Izy tenany, “Izaho Jesosy no naniraka ny
Anjeliko hanambara an’ireo zavatra ireo.” Ary Apokalypsy, ny
toko faha-3, miresaka ny amin’ity taom-piangonana ity, Jesosy
no mijoro vavolombelona ny amin’izay hiseho amin’ny andro
farany, hoy Izy hoe, “Ho lasa manan-karena ny fiangonana,
Laodikia, matimaty,” afaka mitsambikina betsaka manerana
mihitsy rehefa tendrena ny zava-maneno mba hikiakiahana.
Hitanareo? Marina izany. Fa ho an’ny fijoroana vavolombelona
iray sy fiainana iray izay hanadio, dia lavitra an’izany ilay izy.

138 Izaho tsy…Tsy te-handratra anareo amin’ny inona na inona
aho, fa nahazo fahitana iray aho vao tsy ela akory izay mikasika
ny tao amin’ny Paradisan’Andriamanitra. Tsy afaka miteny
aminareo afa-tsy ny Fahamarinana aho. Andriamanitra, ampio
izahay mpitoriteny mba ho mahitsy fo ao amin’ireo zavatra ireo
sy hiteny ny Fahamarinana!
139 Hitanareo? “…?…mangatsiaka…” Ny Baiboly no nilaza
fa ho toy izany izy ireo, noho izany dia ho toy izany izy
ireo. Raha nandòna an’izany tanteraka ilay izy tamin’i Luther,
dia nandòna an’izany tanteraka ilay izy tamin’i…tao amin’ny
Taonan’i Filadelfia niaraka tamin’i Wesley, tsy maintsy hiteny
an’izany ilay izy ary ho tanteraka…Niteny an’izany ilay izy, ary
ho tahaka an’izanymarina tokoa ilay izy ao amin’ilay Laodikia.
140 ‘“Manan-karena, tsy mila na inona na inona!’” Afaka
mametraka lavitrisa dolara isika ao amin’ny fanorenana, afaka
mametraka ny zavatra rehetra isika ka ny tsirairay—ka ny
tsirairay…fampifalifalian’izao tontolo izao, afaka manorina
an’ireo fiangonana tsara tarehy indrindra isika. Mety tsara
izany, tsy misy na inona na inona, mety tsara tanteraka
tokoa izany.
141 Saingy miezaka aho ny milaza, avy eo rehefa manomboka
miparitaka eo amin’izy ireo ny Hafatra, dia tsy mila anareo izy
ireo. “Adala iray ianao! Fanatika iray ianao! Tokony ho niaina
tany amin’ny dimampolo taona lasa tany ianao.” Hitanareo?
Oh, mety mieritreritra ianareo hoe, “Tsy hanana pasitera iray
tahaka an’izany aho.” Ny pasiteranareo izany, na ahoana na
ahoana! Tsy te-hanaiky mihitsy i Jezebela hoe io Elia io no
pasiterany, saingy azo antoka fa izany izy. Izany tokoa izy.
Nirahina izy, ohatra iray, iraka iray ho an’ny firenen’i Isiraely.
Ary amin’izao andro izao dia ny Fanahy Masina sarobidy sy
ny Tenin’Andriamanitra no Iraka ho an’ny fiangonana, mba
hanitsy azy ireo sy hitondra azy ireo hiverina amin’ny Teny.
Miresaka ny amin’Izany isika, saingy tsy mahita anankiray
mihetsika ianareo. Ah-hah, hitanareo, nakorontantsika loatra
ireo zavatra ireo.
142 Nandre olona iray aho, tahaka ny tao amin’ny fijoroana
vavolombelona, nanao hoe, “‘Asandrato Izy,’ ahoana no
anandratanareo Azy?” Ary, oh, manana an’ireo isma kely
fotsiny! Hoy ny olona iray hoe, “‘Miambena ka mivavaha,’ izany
dia midika hoe hazòny hisokatra ny maso anankiray rehefa
mivavaka ianareo, mijere amin’ilay anankiray hafa. ‘Miambena
ka mivavaha.’” (Nahoana, miambena dia midika hoe “araho
maso ny fihavian’ny Tompo,” ka mivavaha.) Hitanareo, ilay izy
dia fanodinana an’ilay zavatra fotsiny.
143 Noho izany, ao amin’izany, dia inona no ataontsika?
Manamboatra fombafomba kely iray avy amin’ny antsika
manokana isika (ka amin’izay fotoana izay raha…) na

Andriamanitra no nanorina azy na tsia. Dia mivoaka isika,
ny zavatra voalohany fantatrareo, manana vondrona kely
iray manaraka antsika isika, ary misintona azy ireo miala
amin’ilay vatana lehibe an’ny fiangonana. Marina izany. Raha
tokony ho avy ka hivavaka ary mamaha olana an’ilay zavatra,
sy mamela an’ilay vatana hanohy handroso, dia ataontsika
ireo zavatra ireo na mampandroso ilay izy na tsia. Raha
manana ny Fahamarinana ianareo, amin’izay fotoana izay dia
mijanòna amin’ny Fahamarinana. Marina tokoa izany. Fa aoka
ho Fahamarinan’ny Baiboly ilay izy aloha! Mariho, amin’ny
alàlan’ny…ity taonan’i Laodikia ity.
144 Ary ireo mpaminany, ah, ny Fanahy Masina izay niteny
tamin’ny alàlan’i Paoly, dia ny Mesia. Tsy i Paoly, Kristy izany!
“Andriamanitra, tamin’ny fotoana samihafa sy fanao samihafa
dia niresaka tamin’ireo razana tamin’ny alàlan’ireo mpaminany,
amin’izao andro farany izao dia amin’ny alàlan’i Jesosy Kristy,”
Hebreo 1, mariho, ny Fanahy Masina, Kristy, Filazantsara
mifototra amin’i Kristy, Teny mifototra amin’i Kristy. Ary raha
mifototra Izany amin’i Kristy, ka efa voam-…Hanamarina
an’Izany ho ny Fahamarinana Andriamanitra.
145 Izany no antony andraisanareo olona Pentekotista ny
Fanahy Masina ao amin’ny finoan’ny Metod-…endriky ny
fanamasinana Metodista, satria teo amin’ny Teny marina tokoa
ianareo.
146 Izany no antony nanamasinana anareo Metodista rehefa tsy
nino an’izany ireo Loterana, teo amin’ny Teny ianareo.
147 Tahaka an’izany no namonjena anareo Loterana,
nanamarinana, satria nitory ny fanamarinana ny irakareo,
ka nanohitra ny fiangonana Katolika izay marika ratsy iray
amin’ny rehetra. Nino ny fiangonana fotsiny izy ireo; niverina
tamin’ny Baiboly ianareo, ary nitondra an’io fahamarinan’ny
Baiboly io ka nifikitra tamin’izany.
148 Ary avy eo dia tonga i Wesley niaraka tamin’ny
fahamarinana iray hafa, ka nifikitra tamin’izany; tonga avy
eo ny Pentekosta niaraka tamin’ny fahamarinana iray hafa,
ka nifikitra tamin’izany; noho izany raha afaka mifikitra
amin’izany ianareo ka mahita fa marina izany, dia nahoana
no tsy mandray an’ilay zavatra manontolo izay efa voaporofo fa
marina? Inoy izy rehetra!
149 Ankehitriny, rehefa mahita an’ireo iraka ireo isika, dia
mahafantatra isika amin’izay fotoana izay. Mahita an’i Kristy
isika, ilay Andriamanitra-Mpaminany niteny mialoha an’ireo
zavatra hitranga amin’ny andro farany. Inona no ataon’izany?
Mampiditra an’ilay fotoan’ny vokatra. Izany no mampiditra
an’ilay fotoana izay hijinjana ny vokatra, izay hisy amin’ny
andro farany. Hitanareo ve izany?

150 Ankehitriny, hisy ireo zavatra ireo amin’ny andro farany.
Fantatsika hoe karazana vokatra inona no andrasantsika.
Miandry fiangonana iray izay nanana Hazavana fahiny isika,
nihodina nanalavitra an’Izany, nandeha nankao amin’ny
famirapiratan’izao tontolo izao, mamiratra tanteraka (marina ve
izany?), manalavitra, mampiditra ny karazana mambra rehetra,
sy ny zavatra rehetra, ary miantso azy hoe Pentekotista, manao
batisa ny zavatra rehetra.
151 Tsy mamonjy olona iray ny rano. Ny Ràn’i Jesosy Kristy
no ilaina. Tsy misy Aina ao anatin’ny rano. Tonga ao amin’ny
selan-dRà ny Aina; mila fanamasinana mba hanadio an’io aina
io, mba hamono ny fanirian’ny fahotana; avy eo dia miditra ao
anatin’ireo vazymadio ireo ny FanahyMasina kamametraka azy
mitokana ao amin’ny fiasana, asa. Ny alitara no nanamasina ny
vazy, fa ny…ny famenoana azy no mametraka azy ao amin’ny
asa. Napetraka mitokana ho an’ny asa izany, ankehitriny dia tsy
maintsy apetraka ao amin’ny asa izany. Ary ny Fanahy Masina
nomametraka ny fiangonana ao amin’ny asa. Tiako ilay hira kely
taloha hoe:

Niangona tao amin’ny efitra ambony izy ireo,
Ny rehetra nivavaka tamin’Ny Anarany,
Vita batisan’ny Fanahy Masina izy ireo,
Ka tonga ny hery ho an’ny asa. Eny.

Ary ny sisa amin’izany manao hoe:
Izay Nataony ho azy ireo tamin’io andro io
Dia Azony atao ho anareo koa. Azo antoka.

152 Ny vokatra; ireo mpaminany; nijanona teo amin’i Kristy
isika teo. Ankehitriny dia hiverina kely fotsiny isika.
153 Isaia, ilay mpaminany, ahoana no nijoroany vavolombelona,
naminaniany mikasika ny andro farany. Hoy izy hoe, “Ho
lasa feno fery maharary ilay vatana manontolo, ho feno lò
ny latabatra rehetra!” Nahoana, ny lehilahy sy ny vehivavy
amin’izao andro izao, mandray ny fandraisana izy ireo, miaina
miaraka amin’ny vady vavy roa na telo, na vady lahy roa na
telo, (marina) ny karazana rehetra amin’ny…mifoka sigara, ary
ireo zavatra rehetra ireo; tonga ao am-piangonana, mandray
fandraisana!
154 Ankehitriny, afaka handeha ambanimbany kely kokoa noho
izany mihitsy aho, saingy hiandry vetivety aho, tsy tsara
fotsiny angamba arak’izany. Nahatsapa ho voatazona kely
aho eo amin’izay saika holazaiko. Fa izaho…Afaka mamaky
ny anelanelan-andalana ianareo. Fantatrareo izay lazain’ny
Baiboly, inona ireo zavatra tsara sy ratsy.
155 Ireo zavatra rehetra izay hitantsika mitranga arak’izany, sy
ny firenena…ny siansa diamilaza fa izany dia…efatra na dimy
taona lasa izay hoe, “Amin’ny misasak’alina latsaka telo minitra

izao.” Ao an-tanindrazany i Isiraely. Ao Laodikia ny fiangonana.
Oh, oadray! Inona no andrasantsika? Inona ilay olana?
156 Miandry an’ilay Hazavan’ny hariva isika. Oh, manontany
aho, raha ho avy Izany, raha hahafantatra an’Izany isika? Sa
handalo eo an-tampon’ny lohantsika Izany tahaka azy tany
aoriana tao amin’ireo taona hafa? Tsy mahafantatra an’izany
mihitsy izy ireo raha tsy efa lasa lavitra be izany.
157 Tsarovy, ireo olona mpivavaka no hany namono an’ireo
mpaminany izay nirahina ho azy ireo. Jesosy no niteny
an’izany. Hoy Izy hoe, “Ianareo mpihatsaravelatsihy!” Hoy
Izy, “Mandravaka ny fasan’ireo mpaminany ianareo, nefa ny
razanareo no nametraka azy ireo tao ary avy eo dia manorina
ny fasany.”
158 Jereo ilay fiangonana Katolika Romana, mandravaka ny
fasan’i Masindahy Patrick, mandravaka ny fasan’i—i Jeanne
d’Arc. Izy ireo no namono an’io vehivavy io, ka nandoro
azy toy ny mpamosavivavy iray, satria ara-panahy izy, satria
nahita fahitana izy. Nodoran’izy ireo teo amin’ny tsato-kazo
izy, toy ny mpamosavivavy iray. Roanjato taona taty aoriana
dia nangadian’izy ireo ny vatan’ireo pretra ka natsipiny
tao anatin’ny renirano izy ireny, mba hanao fivalozana,
nahafantatra fa mpanompon’i Kristy iray izy. Fa, tamin’ilay
andro, dia tsy fantatr’izy ireo hoe iza izy, raha nandalo ny
fiangonana.
159 Ary handeha mihitsy eo an-tampon’ny olona Izany ka tsy
hahafantatra an’Izany mihitsy izy ireo.
160 Jesosy, tsy fantatr’izy ireo hoe Izy no Zanak’Andriamanitra
raha tsy efa maty Izy sy nalevina ary nitsangana indray. Tsy
niampanga azy ireo ve i Petera tamin’ny Andron’ny Pentekosta?
“Ianareo lehilahy niaraka tamin’ny tànana ratsy fanahy no naka
nyAndrian’ny Fiainana, sy namono an’Izany, namonoAzy!”
161 Oh, midina ilay famantarana mena mipiapiaka an’ny
Fihaviany! Amena! Eo amin’ny farany isika. Amena. Io
famantarana mena mipiapiaka io dia hatraiza hatraiza, hatraiza
hatraiza, “Ikaboda,” no voasoratra.Mifarana ny fotoana. Tapitra
ny fotoana!
162 Tonga eo amin’ny fiafarany ny siansa. Marina izany.
Namorona zavatra izy ireo ankehitriny izay ahafahan’izy ireo
hanapoaka an’izao tontolo rehetra izao, matahotra an’ilay iray
hafa ny tsirairay avy. Eo amin’ny andro farany izy ireo.
163 Ny fandrosoana, izany dia tonga eo amin’ny toerana iray izay
ny olona…mivily mihemotra ny tendrony. Tsymihetsika tahaka
ny olonamandroso ny olona. Azonareo eritreretina ve ny lehilahy
iray te-ho lasa beatnik iray, miaraka amin’ny volombavany
mihantonamidina tahaka an’izao, miala tsy eo amin’ny valahany
ny fehikibony, mitongilangilana manerana ny tokotanin-tsekoly
tahaka an’izany? Ny fahendren’izao tontolo izao izay tsymaintsy

ho tonga aorian’ity, raha mbola hisy izany, mamoaka an’ireo
zazavavy kely efatra ambin’ny folo taona, ireo eny an-dàlambe.

164 Androany, tao amin’ny tranom-bahiniko, nandry teo ny reny
iray tany nanao akanjo tsy ampy amonosana basy moskêty
iray, ary ny vadiny nandry teo tahaka an’izany, ary io rivotra
mangatsiaka io. Mihevitra izy ireo fa tena tsara tarehy ny
vatany ka tokony asehony izany. Tsy fantatrareo ve fa ny devoly
izany? Marina izany. Manendaka ny akanjony, ny adala ihany
no manao an’izany. Nanao an’izany ilay legiona satria adala
izy. Mariho! Ary manana an’izany isika, nefa izany dia antsoina
hoe “lamaody,” izany dia antsoina hoe “moderina.” Isika dia
miantso an’izany hoe “Ny devoly!” Manana ny Baiboly aho
hanaporofoina fa ny devoly izany. Fananan’ny devoly izany,
fananan’ny devoly (tsy famoretana). Fananana, azony ianareo!
Marina izany. Hiteny amin’izy ireo mikasika an’izany ve?
Hipoaka izy ireo. Tsy mila na inona na inona hatao amin’Izany
izy ireo! Tsia, tompoko. Manana ny heviny manokana izy ireo,
satria any amin’ny tranom-patiny izay andehanan’izy ireo dia
tsy miteny mafy an’izany mihitsy izy ireo. Ampiharina any
amin’ireo sekoly sy ao amin’ny fiangonana ny firaisana ara-nofo,
ka matahotra ny hiteny mafy an’izany ireo pasitera, tena zara
raha misy.

165 Nandre mpitoriteny iray aho indray andro, nanao hoe,
“Rehefa namorona an’io karazan-javatra manga ho an’ny maso
io izy ireo, sy—sy molotra mena, dia nanao tontolo iray tsara
tarehy kokoa.” Mpitoriteny iray an’ny Filazantsara, eo amin’ny
polipitra, no hanao fanamarihana iray tahaka an’izany, dia mila
dia iray mankany Kalvary izy. Marina. Marina tokoa izany, nefa
ny Baiboly dia manameloka an’izany!

166 Ary vondrona Pentekotista iray no niteny tamin’ny anabavy
iray hoe (tonga teo amin’ilay toerana, nitomany) satria nanao
ny volony hiakatra taorian’ny lohany izy, niaraka tamin’ny
volo lava, nanao hoe, “Mety ho lasa mihena ilay kodiarana
fanolonao.” Hoy izy ireo, “Tokony tapahanao io volo io, satria
ny Baiboly no nilaza fa izy dia nanana…ao amin’ny Isaia,
toko faha-5, nanana kodiarana boribory tahaka ny volana
iray.” Ankehitriny, ahoana no ahafahan’ny Baiboly milaza
fa “manao zavatra ratsy tahaka an’izany ny vehivavy iray,”
tsy mendrika ny hiaraha-miaina izy rehefa manapaka ny
volony, manaporofo izy fa tsy manaja ny lohany, ary avy
eo ny volo lava…?…Ahoana no ahafahanareo hanao ny
Baiboly hilaza zavatra tahaka an’izany? Eny, inona ny olana
amin’ireo vehivavintsika Pentekotista? Nijery televiziona be
loatra ianareo! Nijery be loatra an’izao tontolo izao ianareo, ka
tsy liana betsaka amin’ny Tenin’Andriamanitra. Ankehitriny, ny
Baiboly no nilaza an’izany. Izany no nolazain’ny Baiboly. Tsy
izaho izany, ankehitriny, ny Baiboly izany!

167 Oh, firaisana ara-nofo! Nilaza tamiko ny ramatoa iray vao
tsy ela akory izay, niresaka mikasika an’ireo manao an’ireny
sorta ireny aho, hoy izy, “Izaho—manao pataloha aho.”
168 Hoy aho hoe, “Mbola ratsy kokoa izany.” Ianareo…Ny
Baiboly no niteny an’izany. Tsy mety miova Izy.
169 Hoy ianareo hoe, “Ny Batista izany.” Ireo Pentekotista izany.
Miresaka aminareo aho.Marina izany.Marina izany.
170 Fa inona ny olana? Inona ny olana? Nisy olona namela
an’ireo sakana hilatsaka tany ho any. Mpitory teny antitra iray
sakaizako no nilaza taloha hoe:

Navelantsika hilatsaka ireo sakana, navelantsika
hilatsaka ireo sakana,

Nanao marimaritra iraisana tamin’ny fahotana
isika;

Navelantsika hilatsaka ireo sakana, nivoaka ny
ondry,

Fa ahoana no nidiran’ireo osy?
171 Inona ny olana? Rehefa navelanareo hilatsaka ireo
sakana, ireo sakan’ny Tenin’Andriamanitra! Tsarovy,
fandaharan’Andriamanitra ny hanamafy Ny Fiangonany
amin’Ny Teniny, tany amin’ny voalohany.
172 Fa rehefa nandanjalanja i Eva ka nanao hoe, “Eny,
ankehitriny, tsy mitombina ve ilay izy, afaka miaina tsara
tahaka azy ireo aho…?”Ah! Izany no nanao an’ilay izy.
173 Ary izany foana no nanao an’ilay izy. Izany no antony
nandraràna azy tsy ho mpitory teny iray. Hitanareo, namela
an’ireo sakana hilatsaka fotsiny izany. Teo (ilay fiangonana)
no foy ireo fakan’ahitra, tao amin’ny Pentekosta, ary izany
ireo fakan’ahitra. Tsy misy Soratra ho an’izany. Hitanareo?
Ankehitriny, inona àry no ataonareo? Manana an’ilay
fivangongoan-javatra iray ihany izay nanananareo tany aoriana
tany tao Edena ianareo. Mariho, ankehitriny, avy eo rehefa tonga
eo amin’ny Teny isika,milazamikasika an’Izany ianareo…
174 Tsy misy olona afaka manohitra an’Izany! Mihaika ny olona
rehetra aho hilaza an’izany. Nitory teo amin’Ny Taranaky Ny
Menarana, betsaka no nipoaka mikasika an’izany. Nangataka
lehilahy iray aho ho tonga hifanatrika amiko eo amin’izany. Tsy
hitako izy ireo.
175 Tany Chicago vao tsy ela akory izay, manana an’ireo
horonam-peo ianareo, nihevitra izy ireo fa nahafandrika ahy
tao amin’ny zavatra iray. Nanana an’ilay Greater Ministerial
Association an’i Chicago manontolo izy ireo, Rahalahy (Iza ilay
izy?) Tommy Hicks, Rahalahy Carlson dia tany. Ary hariva roa
talohan’izany, dia namoha ahy ny Tompo tamin’ny alina, nanao
hoe, “Mandehana mitsangana eo akaikin’io varavarankely io.”
Nandeha aho, ary nisy tafio-drivotra tamin’izay. Hoy Izy hoe,



32 NY TENY VOAMBARA

“Ankehitriny, nametraka fandrika iray ho anao izy ireo.” Hoy
Izy hoe, “Amin’io sakafomaraina io, azamatahotra. Mandehana,
homba anao Aho.” Ankehitriny, amin’ny Anaran’ny Tompo ity.
Afaka manontany azy ireo ianareo dia hahita. Eo amin’ny
horonam-peo izany, notenenina mialoha: Hoy Izy, “Ankehitriny,
aza matahotra ny handeha, fa mandehana mitsangana,” hoy Izy,
“homba anao Aho.”
176 Ary ny ampitso dia nihaona tamin-dRahalahy Carlson aho,
ny lehiben’ilay fanasana tany, ary Tommy Hicks. Ary niteny
tamiko Izy fa hihaona amin’izy ireo aho ka handeha izahay
any amin’ny toerana izay antsoina hoe “Town and Country” ho
an’ny sakafo maraina. Nipetraka teo marina tokoa aho. Hoy aho
hoe, “Rahalahy Hicks, dokotera iray momba an’Andriamanitra
ianao ary handeha hihaona amin’ny vondrona lehibe iray an’ny
mpitoriteny isika eto, ny fikambanan’izy ireo ao Chicago,
nahoana ianao no tsy mandeha ka miresaka ho ahy? Efa nanao
zavatra betsaka ho anao aho.” Nitsapa azy fotsiny aho.

Hoy izy hoe, “Oh, tsy afaka hanao an’izany aho, Rahalahy
Branham.”
177 Hoy aho hoe, “Eny, nahoana ianao no tsy mandeha?” Hoy
aho hoe, “Nanao ny zavatra rehetra ho anao aho, ankehitriny
nahoana ianao no tsymanao an’izany ho ahy fotsiny?”
178 Hoy izy hoe, “Oh, tsy afaka manao an’izany aho, Rahalahy
Branham. Tsy hipetraka tsara nohon’ny amin’izany izy ireo.”

Hoy Rahalahy Carlson hoe, “Tsia, tsy hipetraka tsara
izy ireo.”
179 Hoy aho hoe, “Fantatrareo hoe nahoana.” Hoy aho hoe,
“Mamelà ahy hiteny zavatra aminareo, izany dia satria ianareo,
ianareo roa, dia mahafantatra fa manana fanontaniana fandrika
iray apetraka ho ahy izy ireo.” Dia hoy aho hoe, “Azonareo
ilay izy.” Ankehitriny, eo amin’ny horonam-peo izany. Raha
mila an’ilay horonam-peo ianareo, dia afaka hahazo azy izahay.
Ary fantatrareo ireo lehilahy rehetra ireo. Noho izany dia hoy
aho hoe, “Ny hariva talohan’ny farany, dia nahita fahitana iray
aho fa hipetraka eto isika izao maraina izao ary handà an’izao
i Tommy.” Hoy aho hoe, “Diniho ankehitriny, ianareo dia…
nanofa an’io hotely io ianareo.”

“Eny.”
“Efa voaloa ny hofany.”
“Eny,” Rahalahy Carlson.

180 “Saingy tsy ho voatazonareo izy. Izany no HOY NY
TOMPO HOE!”

“Nahoana?”
181 “Handeha any amin’ny toerana hafa iray ianareo. Io dia—
io dia efitra maitso iray; isika dia handeha hankany amin’ny

efitra volontany iray. Ho eo amin’ny zoron-trano aho; Dokotera
Mead no hipetraka eo amin’ny ankavanako; ary mpitoriteny
mainty hoditra antitra iray sy ny vadiny no hipetraka eo amin’ny
ankavia,” tahaka an’izay haha-izy azy mihitsy. Dia hoy aho hoe,
“Diniho ankehitriny, avia fotsiny. Efa nahita an’Andriamanitra
nanasitrana ny marary ianareo, diniho indray mandeha Izy ao
amin’ny ady!” Hoy aho hoe, “Lehibe Izy, mahagaga.” Hoy aho
hoe, “Diniho fotsiny ireo fanontaniana dia jereo hoe hangina toy
ny ahoana ilay izy.”

Ary rehefa tonga tany izahay tamin’iomaraina io…
182 Raha mila an’ilay horonam-peo ianareo…Jim, manana azy
ianao, nentinao ve ilay izy? Eto mihitsy, eto mihitsy, afaka
mahazo an’ilay horonam-peo ianareo raha ilainareo izany, tao
amin’ilay fivoriana.
183 Hoy aho hoe, “Inona no anoheranareo ahy? Inona ny olana
aminareo lehilahy ireo?”
184 Hoy Rahalahy Carlson hoe, “Eny, niteny tamiko Rahalahy
Branham roa andro lasa izay fa isika dia hahazo…” Ary
tsy nahazo an’ilay tranobe izy ireo, nofoanan’izy ireo ilay
izy. Tsy navelany hahazo an’izany izy ireo satria efa nisy
andiana mpitendry zava-maneno nahazo azy nefa tsy fantatr’izy
ireo fa efa nandoa petra-bola teo amin’izany izy ireo, noho
izany dia tsy maintsy nofoanan’izy ireo ny Business Men.
Ary efa nandre an’ilay hafatra mikasika an’izany angamba
ianareo, Rahalahy Williams eto, ary eto, ihany koa. Ary—
ary—ary hoy izy hoe, “Niteny tamiko marina tokoa Rahalahy
Branham izay hipetrahan’ny olona tsirairay, ary niteny tamiko
marina tokoa an’izay hiseho.” Hoy izy, “Zavatra anankiray,”
hoy izy, “izaho…maro amintsika no mety tsy hifanaraka
amin-dRahalahy Branham eo amin’ny Hafany, saingy,” hoy izy,
“tsy maintsy hanaiky zavatra anankiray isika, tsy matahotra
ny hiteny an’Izany izy,” koa—koa noho izany hoy izy, “tsy
matahotra miaraka amin’Izany.” Hoy izy, “Ankehitriny, eto
ianao, Rahalahy Branham.”
185 Hoy aho hoe, “Ankehitriny, alohan’ny anombohantsika, dia
mila lehilahy iray aho, eo amin’ny zavatra iray izay nolazaiko,
mba haka an’ity Baiboly ity ka hitsangana eto anilako eto.” Ary
izany no vondrona nangina indrindra izay hany renareo. Hoy aho
hoe, “Amin’izay fotoana izay, raha tsy afaka manohana an’izany
ianareo, amin’izay fotoana izay dia mankanesa ao an-damosiko!
Eny. Rahalahy, eto aho hametraka ny soroko miaraka aminareo,
saingy tsy maintsy miverina mankany amin’ireo zava-misin’ny
Baiboly isika.”
186 Hoy izy, “Nahoana no tsy—nahoana ianao no tsy mamela
an’ireo vehivavy hipetraka tsara? Oh, eny, ianao dia…ny olona
diamino anao ho—hompahita iray avy amin’Andriamanitra.”

Hoy aho hoe, “Tsy nilaza an’izanymihitsy aho.”

187 Hoy izy hoe, “Saingy mino an’izany ny olona.” Hoy izy,
“Nahoana ianao no tsy—nahoana ianao no tsy mamela an’ireo
vehivavy hipetraka tsara?” Hoy izy, “Ary mitsahatra tsy miteny
azy ireo mikasika ny fomba iakanjoany sy anapahany ny
volony ary ireo zavatra izay tokony hampiasainy. Nahoana
ianao no tsy mamela azy ireo hipetraka tsara? Nahoana
ianao no tsy mampianatra azy ireo hoe ahoana no ahazoana
an’ireo fanomezam-pahasoavana ka—kamanao zavatra ho an’ny
voninahitr’Andriamanitra?”
188 Hoy aho hoe, “Ahoana marina moa no ahafahako
hampianatra azy ireo ny alzebra nefa tsy hianatra akory ny
ABD-ny izy ireo?” Marina izany. Tsy maintsy miverina any
amin’ny fanombohana fototra ianareo.

Andriamanitra, mamindrà fo aminay ankehitriny. Eny,
tompoko.
189 Eto isika izao, andro farany! Eo ilay jiro mena, mipiapiaka!
Antomotra ny Fihavian’ny Tompo. Eny, tompoko. Henoy! Ny
Hafatry ny andro farany dia tokony hanatanteraka an’ireo
fepetran’ny andro farany. Eo amin’izay nialan’izy ireo, dia
ny Hafatra no tokony hamerina an’izany. Isan’andro, dia
manatanteraka an’ireo fepetran’ny andro farany ny Hafatry
ny andro farany. Manerana ny Soratra rehetra. Tsy maintsy
hanao an’izany Izy amin’izao fotoana izao, antso iray hiverina
amin’ny Teny tany am-piandohana. Oh, oadray! Tahaka ny
nataon’ireo iraka hafa tamin’ny andro, dia tokony hanao tahaka
an’izany koa ity Hafatra ity. Nampanantenaina an’izany isika!
Andriamanitra no nampanantena an’izany ao amin’Ny Teniny!
Malakia 4, no nilaza fa hitranga izany, “Ary hamerina ny
Finoan’ireo zanaka hiverina amin’ireo ray.” Nampanantena
an’izany, arymiaina ao amin’izany andro izany isika!
190 Oh, efa izany foana ilay izy, isan’andro, vondrona mpitarika
iray no manao ny olona hikorontana tanteraka. Tsy ny olona
loatra ilay izy; ilay izy dia ireo mpitarika no manao azy ireo
hikorontana. Ankehitriny dia ndao isika…

Hoy ianareo hoe, “Oh, Rahalahy Branham!”
191 Eny, ankehitriny, iray minitra fotsiny ankehitriny, tsy
maintsy manao an’ity ho ara-tSoratra isika. Raha tsy Soratra
ilay izy, amin’izay fotoana izay dia tsy tsara. Amin’ny alàlan’ny
teny fahendren’izy ireo, ao amin’ny fitarihan’izy ireo tsy
voatsindrimandry, teny avy amin’ny fahendren’izao tontolo izao,
izy ireo…Nahoana, misy ny sasany amin’ireo tapi-pahaizana
afaka mametraka an’izany miaraka, saingy heverinareo ve fa
i Satana dia tsy tapi-pahaizana iray amin’izany, ihany koa?
Izy ve tsy, eny, nanatona an’i Jesosy Kristy ka nanome Azy
fandanjalanjana iray, ary nanonona ny Soratra Taminy mihitsy
aza? Nataony izany! Tapi-pahaizana amin’izany izy. Saingy tsy
niady hevitra taminy mihitsy Jesosy, hoy Izy hoe, “Voasoratra

hoe, koa! Mankanesa ao Ivohoko ianao, Satana.” Eny, fitarihana
tsy voatsindrimandry.
192 Jereo i Kora, tamin’ny andro nanirahan’Andriamanitra an’i
Mosesy niaraka tamin’ny hafatra, ka nieritreritra i Kora sy
Datana, nanatona an’i Mosesy, ka nanao hoe, “Ankehitriny,
iray minitra fotsiny, maka be loatra ho an’ny tenanao ianao!
Mihevitra ianao fa ianao no vatokilonjy tokana eo amin’ny
morom-pasika; ilay ganagana ao anatin’ilay dobo, ianao no
anankiray tokana. Ampahafantariko anao fa eo dia misy olona
hafa izay masina, ihany koa!” Tsy nilaza i Mosesy hoe tsy
masina izy ireo. Fa nanana fanirahana iray izy, tsy maintsy
nanatanteraka an’izany izy. Ary nandrafitra vondrona iray izy
ireo ka tonga nanohitra an’i Mosesy.
193 Dia niteny taminy Andriamanitra hoe, “Mandehana
mitsangana ery am-baravarana.” Nanana fandorana zava-
manitra teny an-tànany ireo lehilahy ireo, ary fantatrareo hoe
inona no ataon’io fandorana zava-manitra io. Nanokatra ny
tany Andriamanitra ka nitelina azy ireo. Ary nanana afo avy teo
amin’ny alitara izy ireo, tao anatiny. Niaraka tamin’ilay afo tao
anatin’ny fandorana zava-manitra, na tena ara-pototra mihitsy
aza izany, dia diso tamin’ny fahafantarana an’ilay hafatra izy
ireo.
194 Hoy Andriamanitra hoe, “Maniraka anao Aho, Mosesy,
hankany hanao an’io. Ento eto izy ireo.”
195 Hitanareo, diso tamin’ny fahafantarana an’izany izy ireo.
Mosesy dia “nivantana loatra” tamin’izy ireo. Tahaka an’i
Elia, teo amin’ilay Sekolin’ny Mpaminany, “nivantana loatra,”
nijanona niaraka tamin’ny Teny.
196 Izany ianareo vahoaka Pentekotista, tsy maintsy nanasaraka
ny tenanareo tamin’ny sisa tamin’izao tontolo izao, nahitsy
niaraka tamin’ny Teny. Ankehitriny dia aza miverina milatsaka
ao amin’ilay tena zavatra izay nivoahanareo mihitsy, nivily
làlana ianareo! Aza manala ny vatofantsikareo avy eo Kalvary.
Mifikira amin’ny Tenin’Andriamanitra, satria “Eo ambonin’ity
vatolampy ity no Hanorenako Ny Fiangonako,” mijanòna
miaraka amin’Izany.
197 Ankehitriny, nihevitra i Datana sy izy ireo fa izy ireo
dia…mety nisy lehilahy hafa teo. Hitanareo, izany no
ezahan’ny fahaizan’olombelona anatsofohana ny heviny ao
amin’ny drafitr’Andriamanitra. Anankiray tsara izany. Ny
fahendren’olombelona miezaka manatsofoka ny heviny ao
amin’ny Tenin’Andriamanitra. Tsy hety izany! Tsy hety izany.
Efa tsy nety mihitsy izany ary tsy hety mihitsy.
198 Jereo Jesosy rehefa nitsangana Izy tany, nanao hoe, “Iza
aminareo no afaka hanameloka Ahy amin’ny fahotana? Iza
aminareo no afaka haneho fa tsy nanao marina tokoa an’izay
nolazain’ny Soratra fa Hataoko Aho? Izaho dia milaza fa ny

Mesia. Ary raha tsymanao an’ireo asan’Ny Raiko Aho, amin’izay
fotoana izay dia aza, aza mino Ahy. Fa raha manao an’ireo asa
Aho ka tsymetymino Ahy ianareo, dia inoy ireo asa izay Ataoko,
izy ireo no manambara Ahy.” Marina tokoa. Ary tsy nety nino
an’izany izy ireo, nila ny làlanymanokana izy ireo.

199 Mety tsy mikasa hanao an’izany izy ireo ka ho diso. Tsy
mikasa izy ireo…Tsy mino aho fa mikasa hanao an’izany
ny olona. Mahita olona tsara aho ao anatin’ireny fiangonana
ara-anaram-piangonana goavana ireny. Mahita lehilahy tsara
aho. Saingy araka ny nolazain’ilay mpisolovava tao amin’ny
radio, rehefa tonga teto hoe, “Ilay zavatra hafahafa, hoe
ahoana fa afakamitsangana eo amin’ny polipitra ireo mpitondra
fivavahana, ary mahita an’ireo fotoana ireo tonga, nefa tsy
mandrehitra ny fahatezerany marina, nohon’ny fahotan’izao
tontolo izao!” Ary rehefa ny mpisolovava iray no tsy maintsy
mitsangana ka milaza an’izany! “Ary ahoana fa ny mpivavaka
dia afaka mampiasa ny volany eo amin’ny karazana valam-
biby sy saha fitsangatsanganana rehetra, sy ny sisa, nefa
tsy manohana ny fandaharan’ny misionera, mba hitondra ny
Filazantsara amin’izao tontolo izao.”

200 Nefa ireo misionera noana, tsy misy kiraro eo amin’ny
tongony…Haleloia. Tsy misy anaram-piangonana hanohana
azy ireo, nohon’ny, fijoroany ho an’ny Tenin’Andriamanitra. Tsy
misy na inona na inona manohana azy ireo. Manana azy ireo
ianareo any miaraka amin’ny zavatra iray hanohana azy ireo,
avy eo dia inona no azon’izy ireo? Andiana dogma goavana iray.
Ny tena misionera, marina, ireo famantarana manaraka, dia
tsy maintsy miankina amin’ny vehivavy mpanasa lamba iray
hitahiry iraimbilanja vitsivitsy ho azy ireo.Mariho, izay ilay izy.

201 Mety tsy mikasa hanao izy ireo…Eny, fa inona ny olana
amin’izy ireny? Jamba izy ireo. Jesosy no niteny an’izany.
Tsarovy, tsarovy, Jesosy no nilaza an’io zavatra iray ihany io. Ary
ilay izy toa, amin’izao andro izao…

202 Henoy ankehitriny, manantena aho fa tsy mitsikera aho.
Rehefamanao fahamarinana iray ianareo dia aza—azamihevitra
hoe mitsikera aho. Miezaka fotsiny aho ny…Izaho—tiako…
Ary ianareo raha tsy…Izaho—mafana fo amin’ilay Fiangonana
aho. Ity, fiangonana Assemblée de Dieu angamba izy ireo,
na inona ilay izy, na—na izaho—tsy fantatro hoe inona ilay
izy. Inona…Tsy manao fahasamihafana mihitsy izany amiko.
Fiangonan’Andriamanitra iray izy. Izany no maha-izy azy, mino
aho, dia fiangonan’Andriamanitra iray. Eny, ankehitriny, tokony
ho izany isika rehetra, tsy fiangonan’Andriamanitra anaram-
piangonana, fa tokony ho Kristiana isika ao am-po. Mitoetra
ao anatin’ny rindrina ilay Fiangonan’Andriamanitra, fa tsy
anarana, sy ny sisa.

203 Ankehitriny, amin’izao andro izao dia misy betsaka loatra eo
ambonin’izany, io maha-mambra io ihany no mikaonty amin’ny
olona. Ankehitriny, jereo ny Batista rehefa nanana fifohazana
iray. Oh, efa nanana anankiray izy ireo. Nanana teny filamatra
izy ireo tamin’ny ’44 hoe, “Iray tapitrisa amboniny amin’ny ’44.”
Nivoaka ny hafatr’i Billy Graham. Nahoana, azo antoka, nanao
zavatra iray lehibe izany. Ireo Metodista, Batista, Presbyterana,
efa zavatra iray lehibe izany, saingy inona no azontsika?
204 Hoy Jesosy tamin’ireo Fariseo hoe, “Ianareo mpitarika
jamba an’ny jamba. Mitety ny ranomasina ianareo mba
hanao proselyta anankiray, nefa indroa zanaky ny helo noho
ny tamin’ny nanombohany izy.” Ary izany no ananantsika
amin’izao andro izao.
205 Billy Graham, rehefa nanatrika an’io sakafo maraina
tany Louisville io izy, Kentucky, tonga tany, henjana toy ny
evanjelista, hoy izy hoe, “Mandeha aho…Paoly no nilaza…
Ity no ohatra.” Hoy izy, “Nandeha nankao amin’ny tanàna
iray i Paoly ary nanao niova fo anankiray, niverina izy ny
herintaona taty aoriana ary nanana telopolo avy tamin’io
anankiray io.” Hoy izy, “Mandeha ao amin’ny tanàna aho ary
manao niova fo telo alina, ary miverina afaka herintaona fa
tsy afaka mahita telopolo.” Hoy izy hoe, “Inona ny olana?”
Ary mankasitraka ny fanatonan’ilay evanjelista aho. Nanondro
ny rantsan-tànany izy tany, teo amin’ny lehilahy telonjato teo
no nipetraka tany, hoy izy hoe, “Ilay izy dia ianareo andiana
mpitory teny kamo.” Hoy izy hoe, “Mipetraka ao amin’ny birao
miaraka amin’ny tongotrareo eo ambonin’ny latabatra ianareo,
ka miantso lehilahy iray eo amin’ny telefona, ary mangataka azy
mba ho tonga ka—ka hikambana amin’ny fiangonanareo. Tokony
handeha hitsidika azy ianareo.”
206 Nipetraka teo aho, nieritreritra hoe, “(O Andriamanitra!)
Fantatrao, Billy Evanjelista, ianao dia lehilahy malaza iray.
Izaho dia—vendrana iray aho. Saingy mamelà ahy hanontany
zavatra iray aminao.” Naniry aho mba ho afaka nitodika ka
nilaza an’ity; fa izaho—izaho—mankasitraka an’ilay rahalahy
aho, mihevitra fa mpanompon’Andriamanitra iray izy. Saingy
tiako fotsiny ny ho nilaza an’ity hoe, “Noho izany, Billy,
karazana mpitory teny iray inona no tsy maintsy nananan’i
Paoly mba hanarahana an’ilay anankiray?” Inona no nitranga?
Tsy namela azy fotsiny hanangana ny tànany haka fanapahan-
kevitra iray i Paoly, nentiny hatrany amin’ny batisan’ny Fanahy
Masina izy, nanao ny fanahiny hirehitra, ka tsy afaka nihazona
ny filaminany izy.
207 Izany ilay olana amin’izao andro izao, ilay izy dia ny maha-
mambra. Eny. [Elanelana tsy voaraki-peo—Mpand.]…mambra,
maha-mambra goavana, kilasin’ny sekoly Alahady goavana,
mandoa vola ho an’ny olona iray izay afaka manao proselyta ka
mitondra olon-kafa avy ao amin’ny fiangonana hafa iray, izay

mahazo betsaka indrindra. Fantatrareo, izany no Fariseoisma!
Ary avy eo dia manao fandokafana goavana iray mikasika
an’izany hoe, “Resinay izy ireo tamin’ny Alahady farany.” Raha
tonga eo amin’ny toerana iray izay tsy maintsy hanaovanareo
ny fiangonan’Andriamanitra ho hazakaza-boalavo iray ianareo,
amin’izay fotoana izay dia izany no fotoana hanakatonana
an’ireo varavarana ka handehanana mody.
208 Ny Fiangonan’Andriamanitra dia fitaovana velona iray
an’Andriamanitra eto ambonin’ny tany, maneho an’i Jesosy
Kristy. Fantatro fa tsy malaza Izany, tsy afaka manantena ny ho
izany ianareo. Manantena ny hahitsy isika.
209 Manao fandokafana goavana iray mikasika an’izany…
Saingy, efa fantatrareo ve, tsy nisy fiantraikany tamin’i Elia
mpaminany ireo tabataba goavana. Nandre an’ilay afo sy setroka
nandalo izy, sy kotrokorana sy tselatra, ary ilay rà sy menaka,
sy ny zavatra hafa rehetra, tsy nanelingelina azy mihitsy
izany. Fantatrareo, Amerika dia miandry foana zavatra goavana
anankiray miaraka amin’ny tabataba betsaka ao anatiny. Fa
Andriamanitra dia “Feo tony kely iray” izay manintona an’ilay
mpaminany.
210 Fantatrareo, nandeha tao amin’ny saha ny sarety iray indray
mandeha, ary nikitaontaona izany, nanao tabataba betsaka
rehefa nandeha nankao amin’ilay saha. Ary rehefa niverina izy,
tonga teo ambonin’ireo kitaontaona iray ihany fa tsy nanao
tabataba mihitsy na kely aza, voafatratra zavatra tsara izy.
Hitanareo? Hia.
211 Fa isika dia mametraka ny fahatsapantsika eo ambonin’ny
andiana tabataba iray. Ahoana no ahafahantsika manao
an’izany? Ahoana no ahafahantsika manao an’ireo zavatra ireo
tahaka an’izany? Oh, oadray! Ary avy eo dia mampiditra an’ilay
famirapiratan’i Hollywood, mampakatra an’ireo vehivavy eo
amin’ny polipitra, miaraka amin’ny akanjo tena tery ary
manara-batana, mandihy ao amin’ny fanahy. Tsy fantatro hoe
karazana fanahy inona izany!
212 Tsy mikasa ny ho mpitsikera aho ankehitriny, izaho—
izaho dia—izaho dia…Izaho—tiako ianareo. Raha tsy tia aho,
amin’izay fotoana izay dia Andriamanitra no hitsara ahy raha
nanana tanjona hafa noho izany aho. Hitanareo?
213 Fa izany no azonareo, hitanareo. Teo no nivilian’ireo
Pentekotista làlana. “Manana betsaka noho ny nananan’ny
rahalahy eo amin’ny zoron-dàlana izahay.” Oh! “Manana
betsaka noho ny Assemblées izahay, satria izahay no an’ny
Tokana, na izahay no Triniterana, ary izahay no…” oh,
ity, itsy, na ny hafa, ny rehetra—ny marika samihafa rehetra
izay ananan’izy ireo, hitanareo. Oh, rahalahy, izany dia tsy
midika an’izao amin’Andriamanitra. Mifanaraka amin’ny isam-
batan’olona iray Izy. Marina.

214 Mariho, ireo tabataba goavana, saingy tsy nanintona an’ilay
mpaminany izany. Tsy niraharaha an’ireo tabataba goavana ilay
mpaminany. Fa rehefa nandre an’ilay Feo kely tony izy, dia
fantany fa izany no Teny, nanarona ny tavany izy ka nivoaka.
215 Fantatrareo, afaka misintona rano betsaka ao anatin’ny
dimy ambin’ny folo minitra ny masoandro, tsy misy tabataba
mihitsy, fa isika…betsaka tab-…fa isika manao tabataba
betsaka misintona rano galona iray mihoatra lavitra noho ny
isintonan’ny masoandro barika iray tapitrisa. Marina izany.
Isika isan’andro dia miandry zavatra iray izay goavana sy
“horrah” betsaka, ary horakoraka betsaka eo amin’izany. Ary
rehefa tonga eo amin’ny zava-misy amin’ny fandraisana ny
Teny ilay izy, amin’izay fotoana izay dia eo no mipoitra ilay
zavatra. Hitanareo? Tonga, ka hoy izy ireo hoe, “Eny, isaorana
Andriamanitra, teneniko aminao…”
216 Nihaona tamin’ny lehilahy iray aho teto vao tsy ela
akory izay…Tsy milaza an’izao ho fanevatevana aho, azafady
mamelà ahy raha izaho no…ny fisainako no manao azy ho
fanevatevana. Tao amin’ny fivoriana anaty tranolay iray aho ary,
ilay mpitoriteny, mpitoriteny Pentekotista iray no nitondra ny
vadiny mba hitendry an’ilay piano. Ary rehefa nampahafantatra
ny vadiny tamiko izy, amin-kitsim-po, dia saiky torana aho.
Nanana volo tena fohy ilay vehivavy, niolankolana, ary nanana
kavina lehibe, goavana izy, ary lokomena betsaka teo amin’ny
molony, na inona ilay karazan-javatra, ny hoho niloko. Izy
dia toy ny hoe ny…Zavatra iray mampatahotra jerena izany;
hohom-biby lehibe, goavana lava, ary tahaka an’izany. Ary
manara-batana; nanao akanjo kely, bitika, fohy, tsy afaka
nametraka azy hatreo amin’ny lohaliny akory azy izy rehefa
nipetraka. Eny, nitsangana kely teo aho, dia hoy aho hoe,
“Rahalahy, handratra ny fihetseham-ponao ve aho raha milaza
zavatra iray?”
217 Hoy izy hoe, “Nahoana, tsia tokoa.” Lehilahy mahafinaritra,
ary izy dia toy ny vehivavy iray mahafinaritra.

Hoy aho hoe, “Milaza ve ianao famasina iray ny vadinao?”

Hoy izy, “Eny.”
218 Hoy aho hoe, “Miala tsiny amin’ilay fitenenana, fa toa ‘tsy
izany’ izy amiko,” hoy aho, fantatrareo, “na zavatra tahaka
an’izany.” Hoy aho hoe…
219 Hoy izy hoe, “Inona no tianao lazaina, Rahalahy Branham?”
“Oh,” hoy izy, “avy amin’ilay sekoly tranainy ianao.”
220 Hoy aho hoe, “Avy amin’ilay sekolin’ny Soratra aho. Marina
izany, ilay sekolin’ny Soratra.” Tsy mino aho fa ny masina iray
dia mihetsika tahaka an’izany, tsy afaka manao an’izany fotsiny
aho, nefa nyBaiboly dia tenamanameloka an’izany.Hitanareo?

221 Eny àry, toy ny hoe, isan’andro, ny zavatra rehetra izay
rentsika dia, “izy ireo nanana fanapahan-kevitra efapolo,”
“fanapahan-kevitra efatra amby efapolo,” “izahay nanana
fanapahan-kevitra telonjato.” Eny, fiaikena izany. Fiaikena dia
“vato.” Marina izany, satria Petera, teo ambonin’ny fiaikeny, dia
nantsoina hoe “vato, vato kely.” Petera, ny fiaikeny. Ankehitriny,
mety tsara ny vato, saingy inona no mahatsara na inona no
teti-bidin’ny vato iray ho an’ny fanorenana iray raha tsy misy
mpandrafi-bato marina iray eo miaraka amin’ny fitaovana
maranitra an’ny Teny mba handidy azy ireo ka hanao azy ireo
ho zanak’Andriamanitra? Hitanareo? Inona no mahatsara ny
fiaikena iray?
222 Izany no antony iverenanareo ka tsy afaka mahita telopolo
avy amin’ny telo alina. Manakodia an’ireo vato hivoaka avy
ao amin’ny vovoka fotsiny ianareo, ary manakodia azy ireo eo,
nefa tsy mbola mety ho an’ilay tempoly akory izy ireo. Tsy
maintsy didiana izy ireo, refesina araka ny Tenin’Andriamanitra,
apetraka ao anatiny ao, akambana miaraka, haorina eo
ambonin’ny fanorenan’ny Foto-pampianaran’ny apostoly, Jesosy
Kristy no Vatofehizoro. Ary hoy Izy hoe, “Izaymino Ahy, ireo asa
izay Ataoko no hataony koa.” Marina izany.
223 Ahoana no ahafahantsika ho ilay Fiangonana nefa mifanao
tsinontsinona isika?Hoy Izy hoe, “Izao no hahafantaran’ny olona
rehetra fa Mpianatro ianareo, rehefa mifankatia.” Rehefa manao
proselyta isika ka misaraka, ary nohon’ny fahasamihafana
ara-anaram-piangonana…Tsy mametraka an’izany eo amin’ny
olona aho, mametraka an’izany eo amin’ny anaram-piangonana
aho. Marina izany. Tsy ny olona mihitsy. Hitanareo? Oh, tena
mampalahelo ilay izy, kanefa aho…
224 Tokony hanana an’ity fitaovana maranitra ity ianareo, ny
Tenin’Andriamanitra, mba hamolavola azy ireo ho zanak’ilay
Fanorenana. Oh, oadray! Ny fivavako dia, “Andriamanitra,
haingàna miaraka amin’ny Malakia 4. Omeo anay ny Hafatra
amin’ny andro farany. Omeo olona iray izahay, mandefasa
zavatra iray hamonjy an’ity fiangonana Pentekotista ity.”
225 Karazana iraka inona no halefan’Andriamanitra ho antsika
ho an’ity andro farany ity? Hoteneniko aminareo ity, ry
rahalahiko, anabaviko, amin’ny maha-rahalahinareo sy lehilahy
mpanompo miandry an’io fotoana io ho tonga, ho ilay karazana
iraka iray ihany izay tonga tamin’ilay fotoana hafa izy. Ilay
karazana iray ihany! Hitondra ny fiangonana hiverina amin’ny
Teny izy. Andriamanitra, avelao izahay hametraka fanorenana
iray ho an’izany alohan’ny ahatongavany eto. Alohan’ny
ahatongavany, dia avelao izahay hametraka fanorenana iray ary
ho vato, voakapa, vonona hitsangana soroka amin’ny soroka
miaraka aminy rehefa mandefa azy Andriamanitra, satria Izy no
nampanantena fa Hataony izany.

226 Ankehitriny, fantatro, tsapako miverina indray izany. Ary,
tsarovy, miaraka amin’ny fanomezam-pahasoavana kely dia
afaka mahatakatra ny famantarana ny fanahy aho, hitanareo.
Ankehitriny, tezitra ny amin’izany ianareo, rehefa nilaza ny
Malakia 4 aho. Saingymamelà ahy hiteny zavatra aminareo. Hoy
ianareo hoe, “Jesosy dia nilaza hoe, ‘Raha afaka mandray azy
ianareo, dia izany ilay Elia izay noresahana.’”
227 Fa raha hitanareo izay Nolazainy ao—ao—ao amin’ny
Masindahy Matio, ny toko faha-11 ary ny andininy faha-6 hoe,
“Raha afaka mandray azy ianareo, dia izany ilay noresahany, sy
voalaza hoe, ‘Izaho maniraka ny Irako eo anoloan’ny Tavako.’”
Malakia 3 izany, fa tsy Malakia 4.
228 Satria, ao amin’ny Malakia 4, dia hoy Izy hoe, “Alohan’ny
ahatongavan’izany andro izany, ny tany hodorana ary handeha
eo amboniny ny olona; hodorana tahaka ny vodivary.” Marina
izany. Niresaka ny amin’ilay iraka eo anoloan’ny Tavany Izy
tamin’izany, dia Elia iray, izay milaza…
229 Izaho—tsy mino an’io karazan-javatra rehetra eto io izay
mandeha manerana amin’izao andro izao mikasika ny akanjon’i
Elia sy io karazan-javatra rehetra io aho. Izaho…Tsy maintsy
tonga ireo fisandohana rehetra ireo, mazava ho azy, mba
hanakorontana an’ilay tena zavatra rehefa tena tonga izy.
Fa, mamelà ahy hiteny aminareo, hitsangana ny iraka iray
amin’ny fiafaran’ity taona Pentekotista ity ka hamarana an’ilay
zavatra. Ho lehilahy iray izany. Tsy vondrona iray, tsy anaram-
piangonana iray; fa lehilahy iray. Efa izany foana ilay izy,
ary tsy afaka manova ny Fandaharany Andriamanitra, Izy no
Andriamanitra Mandrakizay.
230 Tsarovy, raha io iraka io (Jaona) no ilay irak’i Malakia 4,
amin’izay fotoana izay dia diso ny Soratra, satria Izao no voalaza
hoe, “Izany dia…hodorana tahaka ny vodivary ny tany, ka ny
marina no hanitsaka eo ambonin’ireo lavenon’ny ratsy fanahy.”
Noho izany dia vakio Izany, ka jereo raha tsy marina ilay
izy. Hitanareo? Fa tsy nilaza an’izany mihitsy Jesosy, nitodika
tamin’i Malakia 3 Izy, “Izaho haniraka ny Irako eo anoloan’ny
Tavako, hanamboatra ny làlana hoAhy.”Marina tokoa izany.
231 Ankehitriny, fa tsarovy, ity anankiray hafa ity dia tsy
maintsy hamerina ny finoan’ny zanaka hiverina amin’ireo ray,
hamerina ny finoan’ny zanaka hiverina amin’ny Finoan’ireo ray,
ny Baiboly tany am-boalohany.
232 Izany marina tokoa no nataon’i Mosesy. Izany marina tokoa
no nataon’i Jesosy. Izany marina tokoa no nataon’ny iraka
tsirairay manerana ny Baiboly, ary tamin’ny fotoana farany
an’io fizaram-potoana io, dia namerina ny hafatra indray izy
ireo. Ny olona, tamin’ny alàlan’ireo rafi-pandaminana sy ny
sisa, dia nikorontana tanteraka sy ny zavatra rehetra, tamin’ireo
andro ireo.

233 Nanao an’ilay zavatra iray ihany izy ireo amin’izao andro
izao! Noho izany dia miandry iraka iray isika. (Andriamanitra,
iraho izy!) Mihevitra ve ianareo fa handray azy isika? Tsia,
tompoko! Izy dia ho “adala sy fanatika iray,” tena azo antoka, fa
Andriamanitra no hanaporofo azy. Ilay tena mpino, ireo voafidy
mialoha ho amin’ny Fiainana Mandrakizay, hoy Jesosy hoe,
“Izay rehetra nomen’ny Ray Ahy no hanatona, ary tsy misy olona
mahay manatona raha tsy Ny Raiko no mitarika azy. Ary ny
rehetra izay ny Ray no efa” (fotoana lasa) “nanome Ahy, izy ireo
no hanatona.” Marina izany, izy ireo dia…
234 Tsy mino an’io fampianarana Batista eto io aho mikasika—
mikasika ny fiarovana Mandrakizay. Mino an’izany amin’ny
fomba iray aho, saingy mino aho fa voaaro ianareo raha mbola
ao anatin’ilay Fiangonana foana. Fa raha ianareo no mivoaka
avy ao amin’ny…avy ao ambanin’ny Ràn’i Jesosy Kristy, dia
tsy voaaro ianareo. Voaaro amin’ny orana aho raha mbola ato
anatiny ato foana.
235 Ary rehefa vita batisa tao amin’ny FanahyMasina ianareo ka
milaza fa manana ny Fanahy Masina, nefa avy eo ve dia mandà
ny Tenin’Andriamanitra?Milaza fa nino ianareo ary nandray ny
Fanahy Masina, nefa avy eo ve dia mandà fa marina ny Teny?
Noho izany dia ahoana no ahafahan’izany ho ny Fanahy Masina
nefa Izy no Anankiray izay nanoratra ny Baiboly? Ny Fanahy
Masina ve dia handà Ny Teniny Manokana, hanao hoe, “Izaho—
izaho no diso, ny anareo no marina”? Tsia, tsy Andriamanitra
izany. Tsia, tompoko.
236 Sabatra maranitra! (Tompo, andefaso Hafatra lehibe iray
izahay.) Izany no andrasantsika. Noho izany, mazava ho azy,
rehefa tonga izy mba hanamboatra an’ireo vato ireo sy handidy
azy ireo ho an’ny fanorenana, dia inona no hitranga? Maro
amin’izy ireo no tsy hahatanty an’ilay fitsapan’ny Teny. Ho
tia ny rafi-pandaminany tsaratsara kokoa noho ny itiavany ny
Tenin’Andriamanitra izy ireo, na dia voamarin’io lehilahy io
aza ity Teny ity. Ho mpaminany iray izay ho tonga amin’ny
Anaran’ny Tompo izy, ary izy no ho ilay anankiray izay ho tonga
eto ambonin’ny tany. Mino an’izany aho.

Oh, hoy ny olona rehetra hoe, “Ho vondron’olona iray izany.”
237 Mila olona iray aho haneho amiko ao amin’ny Baiboly
hoe aiza no haha-vondron’olona iray an’izany; handrava Ny
Teniny Manokana ve Andriamanitra, tsy afaka manao an’izany
Izy. Tsia, tompoko. Izy no nampanantena an’izany. Ho lehilahy
anankiray izany. Ary avy eo dia hisy hafa hiaraka aminy, mazava
ho azy, an’arivony, hiaraka aminy ireo mpinon’ilay Fiangonana
manontolo, hatraiza hatraiza.
238 Tahaka ny tamin’ny andron’i Noa, tsy hisy maro loatra
amin’izy ireo no ho voavonjy, satria hoy Jesosy hoe, “Tahaka
ny tamin’ny andron’i Noa.” Fantatrareo ve izany? “Tahaka ny

tamin’ny andron’i Lota,” (isao izy ireo) “dia ho toy izany koa
ilay izy.”
239 “Ny lanitra sy ny tany ho levona, fa Ny Teniko tsy ho levona.”
Hitanareo ve izay tiako lazaina? Oh, rahalahy, tsaratsara kokoa
amintsika nymanao jery todika, mety ho tara marina tokoa noho
izay heverintsika izao. Mety hifoha isika indray andro any ka
hahita fa diso zavatra iray isika. Mitandrema tsara! Miambena,
mivavaha, zahao, tadiavo, aza avela handalo eo amboninareo
Izany. Ary, tsarovy, rehefa voatory ny Tenin’Andriamanitra, dia
voaterin’izany Teny izanyAndriamanitra ka hanamarinaAzy.
240 Fantatrareo ve izayNolazainy eo, inona no nitranga tamin’ny
andron’i Lota? Hoy Izy hoe, “Tahaka ny tamin’ny andron’i
Lota.” Inona no nitranga tany talohan’ny nilatsahan’ny afo
mihitsy? Inona no hitranga indray alohan’ny ilatsahan’ny afo
mihitsy, karazana hafatra inona no ho azon’ilay Fiangonana?
Tsy Sodoma ankehitriny, ilay Fiangonana voafidy. Hazòny
fotsiny ireo telo ireo: nisy ireo Sodomita; ary nisy an’i Lota sy
ny vondrony, ilay fiangonana ara-pototra; nisy an’i Abrahama,
ilay Voafidy. Nahazo hafatra iray ireo telo rehetra ireo, eny,
tamin’ny alàlan’ny iraka samihafa. Diniho hoe karazana inona
no nandeha nankeo amin’ilay Fiangonana voafidy, inona no
Nataony tamin’i Abrahama. Hoy Jesosy hoe, “Ho toy izany
koa amin’ny fihavian’ny Zanak’olona.” Ankehitriny, tsy afaka
mandà an’izany isika, izany marina tokoa no nolazain’i Jesosy.
Noho izany, mazava ho azy fa ho tahaka an’izany ilay izy.
241 Ankehitriny, maro…rehefa tonga Jesosy ka nitondra an’ilay
fitsapana ary nanao hoe, “Zahao ny Soratra, fa ao amin’izy
ireo no heverinareo fa anananareo Fiainana Mandrakizay, ary
izy ireo no manambara Ahy,” afaka nahatanty an’ilay fitsapana
ve izy ireo? Tsia. Ary ny olona rehetra dia mahafantatra,
ny fiaiken’ny vatolampy rehetra izay tsy afaka mahatanty
ny fitsapan’ny Teny dia atsipy ao anatin’ny antontam-bato.
Mitresaka izany, mivoaka ny rano, tsy hahatanty an’ilay
fitsapana izany. Oh, ry lehilahy, avy eo dia alefa any amin’ny
fanangonam-pako! Andriamanitra dia nanisa toetra foana raha
tokony ho isa.
242 Mamarana aho. Miala tsiny aho nihazona anareo
nandritr’izay fotoana rehetra izay, tsy nikasa hanao an’izany
aho. Mamelà ahy fotsiny ve—vetivety, roa, hanao an’ity
fanamarihana farany ity, avy eo dia hijanona aho afaka iray
minitra fotsiny. Manantena aho fa izaho—izaho—nilaza zavatra
iray aho mba hanampy anareo, hitanareo, mba hitondra anareo
handinika. Hitanareo?
243 Nanisa toetra foana Andriamanitra, fa tsy mambra. Ary
isika amin’izao andro izao dia manao an’ilay mifamadika.
Manisa mambra isika, tsara akanjo, mpandoa tsara, raha tokony
ho toetra. Ah-hah.

244 Nanam-paharetana tamin’izany i Eliezera, mandra-
pahitany toetra. Marina izany. Iza no halainy? Ary natoky
an’Andriamanitra izy. Toetra ho an’iza? Toetra ho an’i Isaka, ilay
ampakarina, izay ilay Fiangonana no tandindony. Fantatrareo
izany. Izany ilay taranaka ara-boajanaharin’i Abrahama; ity
dia ilay Taranaka mpanjaka an’i Abrahama. Eny, raha Eliezera,
ilay iraka izay nitady ny ampakarina dia niezaka ny hahita
toetra, raha tonga io lehilahy io, ny iraky ny andro farany,
miezaka hahita ny Ampakarin’i Kristy, dia tsy hitady maha-
mpikambana ara-anaram-piangonana iray izy. Hitady toetra
izay vonona izy.
245 Diniho! Toetra tsara aloha, avy eo manao azy ho vonona
hihaona amin’i Isaka. Rehefa avy nahita an’ilay toetra izy,
tamin’izay fotoana izay dia nanao azy hipetraka tsara ela bemba
hihaino ny hafany avy tamin’i Isaka.
246 Izany ilay iraky ny andro farany, ilay Hazavan’ny hariva, dia
mitady an’io Fiangonana io aloha (aiza no hinoan’izy ireo an’ilay
Hafatra?), mitady an’izany. Afaka mamaky an’izay resahako
ve ianareo? Mitady hoe aiza no misy an’io Fiangonana io izay
hamela anareo hiditra mihitsy aza, izay tsy hanakatona ny
varavarana eo amin’ny tavanareo. Ary avy eo rehefa manao
ianareo eo, amin’izay fotoana izay dia nahita toetra ianareo.
Ankehitriny raha hipetraka tsara ela be izy mba hitenenana
aminy hoe ahoana no tokony hiakanjoan’io Ampakarina io!
Tokony hitafy izy.Mipetraka tsara! Raha afaka hahazo izy…
247 Jereo ilay Rebeka kely nihaino ny teny tsirairay,
nidobodoboka ny fo keliny. Izy…Izy—niteny taminy izy.
Ankehitriny, nanam-paharetana tamin’izany ianareo hoe,
“Aiza no halehako?” mandra-pahitako an’ilay toetra. Avy eo
rehefa hitako ilay toetra, tamin’izay fotoana izay dia manao
azy hipetraka tsara ela be mba hanao azy ho vonona handeha
hihaona aminy. Oh, oadray, zavatra iray manaitra toy ny inona!
(Maniry isika ny hanana fotoana kely amboniny eo amin’io
famantaranandro io.) Manao azy ho vonona; mipetraka tsara
hihaino ny hafany avy aminy. Tsy niresaka ny amin’ny tenany
i Eliezera, fa niresaka ny amin’ny anankiray izay naniraka azy
izy. Ary nanana an’ireo fanomezana izy mba hanaporofo fa
nirahiny izy. Amena! Te-hampitafy azy amin’ireo zavatra ireo
izy. Fantatrareo hoe ahoana no nikarakarany azy.
248 Raha afaka manao azy hanasa ny tarehiny fotsiny mantsy
aho! Hitanareo? Fantatrareo, izaho—mahatsapa ho voasakana
fotsiny aho eo amin’izany, noho izany dia tsaratsara kokoa ho
ahy ny mangina. Na ahoana na ahoana, efa nilaza betsaka
aho, fantatrareo izay resahako. Eny àry, henoy, mipetraha tsara
fotsiny.
249 Mariho, ny iraky ny andro farany, ny asany dia ny hanao
an’ireo olo-masina ho vonona, ny Ampakarina ho vonona ho

an’ny Mpampakatra. Izany no ho Hafany. Ankehitriny dia
tianareo ve ny hianatra ny ABD mba ahafahanareo hianatra
ny alzebra any aoriana? Rehefa misokatra ireo tombokase
hafa ao amin’ny ivohony ireo dia ho voambara amin’izy ireo
irery ihany izany. Marina izany. Ianaro aloha ny ABD. Inona
ny ABD? “Minoa An’I Kristy Isan’andro,” (tsy ny fanekem-
pinoanareo), Kristy. Hitanareo? Minoa an’izay Lazainy, tsy izay
lazain’olon-kafa.
250 Raha mifanohitra izany, raha miteny aminareo ny olona
iray hoe, “Mety tsara aminareo ny manapaka ny volonareo, ry
vehivavy,” dia fantatrareo fa mandainga izy. Ny Baiboly dia
milaza fa ratsy izany. Raha hoy izy hoe, “Afaka ny ho diakona
ianao nefa mbola manana vady efatra na dimy foana,” dia
mandainga izy. Mifanohitra amin’ny Teny izany. Hitanareo? Ireo
zavatra hafa rehetra izay resahantsika ireo, ento eo amin’ny Teny
izany ka jereo raha marina ny Teny.
251 Avereno eo amin’ny Teny ny fiangonana. Ankehitriny, inona
no tsy maintsy hataon’io irak’i Malakia 4 io? Mamerina indray
an’ilay Finoana tany am-boalohany, ny Finoan’ny fitsanganana.
Izany, nahita an’i Jesosy izy ireo rehefa avy nitsangana tamin’ny
maty Izy, nahita Azy niasa teo anivon’izy ireo.
252 Lehilahy vitsy teny izy ireo. Nandeha izy ireo ary nitory ny
Teny. Oh, nitory teny ela izy ireo, Paoly nitory teny nandritry ny
alina manontolo indray mandeha. Hitanareo? Nianjera avy teny
amin’ny tranobe ny lehilahy iray, namono ny tenany. Napetrany
teo amboniny ny vatany, nitondra azy niverina tamin’ny fiainana
indray, hitanareo. Hitanareo?Hitanareo, nanohy nitory teny.
253 Ankehitriny, mariho fa izy ireo dia lehilahy samihafa
amin’ilay Ph., L.L., Q.U.S.T., sy izay hany tianareo iantsoana
azy, izay amin’izao andro izao. Inona? Manasaraka an’ilay iraka
sy…Ny Hafatra, raha ny marina, amin’ny alàlan’ilay iraka,
dia hanasaraka an’ireo mpino amin’ireo tsi-mpino. Ny sasany
amin’izy ireo hilahatra amin’Izany, fa ny sasany tsy hilahatra.
Ny sasany amin’ireo Loterana…Ny sasany amin’ireo Katolika
dia nilahatra tamin’i Luther, ny sasany tsy nilahatra. Ny sasany
tamin’ireo Loterana nilahatra tamin’ny Metodista, ny sasany tsy
nilahatra. Ny sasany milahatra amin’ny Pentekosta, fa ny sasany
tsy hilahatra. Ny sasany hilahatra amin’ny Hazavan’ny hariva,
ny sasany tsy hilahatra.
254 Ahoana no hahafantaranareo na Hazavan’ny hariva ilay izy
na tsia? Tsapao amin’ny Teny izany (tsy Teny anankiray fotsiny,
ny Teny rehetra apetraka miaraka), jereo raha marina ilay izy
na tsia. Oh, inona no ao anatiny? Avy eo raha mampiseho ny
fanamarinan’Andriamanitra manatanteraka an’izay Nolazainy
fa Hataony io Hafatra io, ka milahatra amin’ny Teny izany,
amin’izay fotoana izay dia voamarina tahaka ny tamin’ireo
andro hafa sy ara-paminaniana hafa ny Teny.

255 Mariho rehefa ny Hafatra…rehefa…Mariho rehefa
nolavin’ny olona ny Hafatra, ka toy ny hoe resy tanteraka ilay
iraka, dia tsy afaka manana varavarana iray hafa izy, tsy afaka
manana toerana iray izy.
256 Tahaka ny Tompontsika. Tsarovy, rehefa Izy no…Oh,
rehefa nanasitrana ny marary Izy, ilay Mpaminany tanora, “Oh,
oadray! Lehilahy malaza Izy!” “Akory, Raby, manao ahoana
ianao?” Fa indray andro dia nipetraka Izy ary nanomboka
niteny tamin’izy ireo ny Fahamarinana. Nahita fitia Izy tamin’ny
fiangonana, ny olona. An’arivony no nanaraka Azy. Nanana
mpitoriteny fitopolo Izy nanodidina Azy, ankoatr’ireo roa
ambin’ny folo. Fa indray andro Izy rehefa avy namadika ny
mofo ho…na namadika an’ilay…nampitombo an’ireo mofo,
mba hanaporofo fa Izy no Andriamanitra, satria Andriamanitra
irery ihany no nandraraka ny mofo avy tany An-danitra. Hia.
Hitanareo? Nampitombo an’ireo mofo Izy. Ary taorian’izany
avy hatrany…Nandeha teo ambonin’ny rano Izy, nanao
fahagagana, ary nanao an’ireo zavatra izay Nataony, mba
hanaporofo fa Izy izany.
257 Ary avy eo, rehefa nanao Izy, dia nipetraka ka nanomboka
niteny hentitra mihitsy tamin’ny olona Izy. Nihodina ny olona.
Ary hoy ireo fitopolo hoe, “Ah! Iza no afaka hihaino an’Izany?
Teny sarotra izany. Manapotika an’izay noheverinay marina
tokoa fa zavatra hafa Ianao. Ankehitriny, iza moa Ianao no
hiteny aminay an’ireo zavatra ireo?” Dia niala izy ireo.
258 Avy eo dia nitodika tamin’ny Vondrony kely Jesosy, tahaka
ny tamin’ny andron’i Noa, tahaka ny tamin’ny andron’i Sodoma,
nanao hoe, “Ianareo ve te-handeha, ihany koa?”
259 Tamin’izay fotoana izay Petera no nilaza an’ireo teny malaza
hoe, “Tompo, ho aiza moa izahay?” (Andriamanitra, ampio
izahay.)
260 Mariho rehefa lavina ny Hafatra ka toa resy ilay iraka,
amin’izay no miditra an-tsehatra Andriamanitra, tapitra ny
Hafany.
261 Noa, (mamarana ankehitriny), nitory teny teo am-
baravaran’ny sambofiarany nandritry ny roapolo amby zato
taona i Noa, hany ka, farany rehefa nihomehy mba haneso azy
izy ireo, dia niditra tao anatin’ny sambofiara i Noa nihevitra fa
ny…hety tsara fotsiny mihitsy ilay izy. Nakaton’Andriamanitra
ny varavarana. Ary nijanona teny amin’ny manodidina ny olona
hahita an’izay hitranga. Fito andro no nipetrahany tao ary
nanam-paharetana tamin’izany, ary tamin’ny andro fahafito dia
tonga ny orana. Ah-hah.
262 Mosesy, tao amin’ny inona izy? Ilay tena làlan’andraikitra
mihitsy, nitarika ny olona. Teo amin’ny làlany ilay Ranomasina
Mena. Teo amin’ny faran’ny làlany izy. Tamin’izay no tonga

niaraka tamin’ny rivotra Atsinanana Andriamanitra ka
nanasaraka an’ilay ranomasina, teo amin’ny faran’ny làlana.
263 Daniela ilay izy, nijoro teo amin’ny hafany hoe, “Tsy
handoto ny tenako amin’ny tontolon’io mpanjaka io aho.” Nijoro
mahatoky tamin’Andriamanitra, tonga teo amin’ny faran’ny
làlany mihitsy, toy ny hoe tonga ny fiafaran’ny androny,
natsipin’izy ireo tao an-davaky ny liona izy. Niditra an-tsehatra
Andriamanitra.
264 Ary indray maraina, tany Babylona tany…Amena! Afaka
mijery ny any An-danitra aho, afaka mahita ny—ny Seza
fiandrianana aho, ireo Anjely mitsangana manodidina. Mijery
eo ambany eo any Babylona, afaka mahita la—lafaoro mirehitra
iray aho. Afaka mahita zanaka telo mitsangana eo aho,
manao hoe, “Ny Andriamanitray dia mahay manafaka anay.”
Hitanareo? “Fa tsy hiankohoka eo amin’ny sarivonganao izahay,
satria mifanohitra amin’ny Teny izany.” Hitanareo? “Mitsangana
eto izahay.”
265 “Eny àry,” hoy ilay mpanjaka, “miakara eo amin’ny tohatra,
hodorana ianareo.” Lehilahy lehibe matanjaka, eo amin’ny
faran’io lefona io, indro niakatra ny tohatra izy ireo, isaky ny
zana-tohatra, miha-mahamay symiha-mahamay.
266 Afaka mahita Anjely iray mitsangana eo aho, anankiray, eo
amin’ny ilan’ilay Seza fiandrianana, nandramby sabatra iray ka
namoaka an’izany, nanao hoe, “Ray, jereo eo, izaymiseho! Avelao
aho hidina, izaho noGabriela, hanova ny sehatra aho.”
267 “Avereno ampidirina ao amin’ny tranony ny sabatrao, ry
Gabriela. Efa Hitako io.”
268 Indro tonga ny iray hafa, nanao hoe, “Ray, izaho no Zava-
mangidy, izaho no mpandrava amin’ny rano. Tamin’ny fotoana
talohan’ny safo-drano, dia nanota ny olona ka nampijaly ny
Vahoakanao, ary izaho—navadiko ho gilaobin-drano izao tontolo
rehetra izao. Hofafako hiala amin’ny sarintany i Babylona izao
maraina izao. Avelao aho handeha.”
269 “Fantatro fa mahavita ianao, ry Zava-mangidy, Anjely iray
mahatoky ianao. Hitanao? Fa, tsy afaka hamela anao handeha
Aho, Asako io. Izaho no handeha, ny Tenako.”

“Indro, Hitanao ve izy ireo?”
270 “Efa nandinika azy ireo nandritry ny alina manontolo Aho.
Efa Reko ny fivoriam-bavak’izy ireo. Hitako ny fanohanan’izy
ireo Ny Teniko. Ho tonga eo ara-potoana Aho.” Oh, oadray!
Afaka mahita Azy mitsangana aho sy ireo Fitafiam-panjakany
milatsaka manodidina Azy, tahaka an’izao, ka manao hoe,
“Avia eto, ry rivotra Atsinanana, Avaratra, Atsimo, Andrefana.
Mipetraha eo ambanin’io kotrobaratra ery io, hitaingina anao ho
toy ny kalesy iray Aho izao maraina izao. Hidina ao Babylona

Aho, hanova ny sehatra Aho.” Oh, rahalahy, tonga teo ara-
potoana mihitsy Izy!
271 Eo amin’ny tsintsina ny Masony ka fantatro fa miambina
ahy Izy. Mbola miambina foana Izy izao hariva izao, miambina
ahy, miambina anareo Izy. Niambina Izy raha hijoro isika na
tsy hijoro, fanapahan-kevitra inona no ho raisintsika, na hijoro
mahatoky eo amin’ny Teny isika na hiala amin’Izany. Efa tara
noho izay heverinareo izao.
272 Jakoba, teo amin’ny làlany nody, voatsindrimandry mba
hiverina hody, dia nitsena azy ny rahalahiny. Oh, fa indray alina
dia nitolona tamin’Andriamanitra izy. Natahotra ny hihaona
tamin’ny rahalahiny izy, fa ny ampitso maraina dia tsy natahotra
izy, andriana mandringa. “Tsy mila an’i Esao aho na ny
tafiny, na ny iray amin’ireo,” niditra an-tsehatra Andriamanitra.
Hitanareo, manao amin’ny fomba hafahafa Izy.
273 Jesosy, nolavina, rehefa avy voamarina ho ny
Zanak’Andriamanitra, nanao hoe, “Raha tsy manao an’ireo
asan’Ny Raiko Aho, dia aza mino Ahy.” Izy no Hazavan’ny andro
(mbola ny Hazavana foana Izy!), niditra an-tsehatra. Ary ny
olona, raha mbola afaka foana Izy…mofo sy trondro ary mofo,
dia nanarakaAzy izy ireo. Fa rehefa nanomboka niteny tamin’izy
ireo ny Fahamarinan’ny Teny Izy, dia izany no nampisaraka azy
ireo, nanana an’ireo fombafombany manokana izay nifikirany
izy ireo. Nifanohitra ilay izy, kanefa dia fantatrareo fa niaraka
tamin’ny Soratra mihitsy Izy. Fa tsy afaka nahita an’Izany
ireo maso jamba an’izao tontolo izao; tsy afaka koa izy ireo
ankehitriny, tsy afaka koa izy ireo tao amin’ny taona rehetra,
no tiako lazaina, amin’ny manontolo. Inona no nitranga? Toy ny
hoe resy Izy.
274 Mariho, nanomboka tamin’io fotoana io mihitsy, dia niala
Taminy ny Lazany. Oviana? Rehefa nanomboka niteny tamin’izy
ireo ny Teny Izy. Rehefa afaka nandeha Izy ka nanao—ary nanao
asam-panasitranana sy asam-pitoriana, dia nila Azy ny olona
rehetra, “O Raby, tongava eto!” ary, “Raby, avia eto!” Fa rehefa
nanomboka Ny Foto-pampianarany; “Oh, manakorontana ny
olonay Ny Fampianaranao.” Oh, mamindrà fo! “Oh, tsy afaka
hanana Anao ao am-piangonako intsony aho, Raby, satria,
nahoana, mampifanjevo ny olonay Ianao, mifanohitra amin’izay
inoanay Ny Fampianaranao.” Tsy niova izany. Hitanareo? Tsy
miova izany. Hia. “Tsy afaka hanana Anao, Raby!” Na dia
voamarina aza Izy, voaporofon’ny Soratra hoe Iza Izy, kanefa
dia tsy afaka nino an’Izany izy ireo.
275 Farany dia nanohy hatrany amin’ilay fotoana farany Izy,
rehefa nihevitra i Satana hoe “Azoko Izy,” nohomboany teo
amin’ny hazo fijaliana Izy. Nidina, nidina, nidina, nidina,
hany ka nihevitra izy ireo tamin’ny farany fa azon’izy
ireo Izy, nametraka Azy tao am-pasana. Saingy tamin’izay

Andriamanitra no niditra an-tsehatra. Nitsangana avy tao am-
pasana Izy! Nahoana?
276 Ilay zavatra iray ihany, Paoly, hoy izy hoe, “Ny rehetra…
Nandao ahy i Demasy. Nandao ahy ny olona rehetra nohon’ny
Teny.” Tsy mino aho fa nandeha nankany amin’ny trano
fandihizana amin’ny alina sy ny sisa i Demasy. Fa te-handeha
i Demasy, lehilahy iray nanan-karena i Demasy. Ary te-
handeha miaraka amin’ilay vondrona malaza izy, ary noho
izany dia nandeha tany amin’izay nandehanan’ny sisa rehetra
tamin’izy ireo izy. Ary tamin’izay fotoana izay dia hoy i Paoly
hoe, “Nandao ahy ny olona rehetra.” Nahoana? Ny asam-
panompoany, tonga teo amin’ny vatosaron’izany izy, tonga teo
amin’ny fiafarana.
277 Ny faniriany dia ny ho maritiora iray satria izy no namono
an’i Stefana, nanatri-maso ny fahafatesany izy ary nanamarina
an’izany. Te-ho faty izy. Rehefa ny…Agabo, io mpaminany
malaza io, nitsangana teo akaikiny ka niteny taminy tsy handeha
hiakatra hankany Jerosalema, hoy izy hoe, “Fantatro fa tsy
tokony handeha. Saingy tsy maniry ny handeha fotsiny aho,
handeha ao anatin’ny rojo sy ho fatorana, hankany Jerosalema,
fa vonona ny handeha sy ho faty ho an’ny Tompo Jesosy aho.”
Inona izany?Nanisy tombokase ny asam-panompoany izy.
278 O ry Fiangonan’Andriamanitra velona, afaka hiresaka
mandritry ny alina manontolo isika. Ahoana no hanisiantsika
tombokase ny Hafatsika? Ahoana no hanaovantsika an’izany?
Andriamanitra, ampio izahay hitondra an’ity Teny ity, hijoro
ho mahery fo. Avelao aho ho faty amin’ny Teny; ho velona
amin’ny Teny, ho faty amin’ny Teny. Hanely ny Mazava, satria
hisy Mazava amin’ny andro hariva. Ao amin’izany ora izany
isika, ry sakaiza. Ndao isika hino an’Izany, raha manondrika ny
lohantsika isika.
279 Voalohany, miala tsiny aho nohon’ny fihazonana anareo
nandritr’ity fotoana rehetra ity, ora roa mihitsy, adiny iray
sy dimy amby efapolo minitra, heveriko, marina. Manantena
aho fa tsy nisy na inona na inona nandratra. Tsy tokony
hanafintohina isika. Fa, raha izany no ao—raha izany no ao
am-po sy fanahintsika, amin’izay fotoana izay dia diso isika,
ny tenantsika, raha milaza an’ireo zavatra ireo fotsiny isika
mpitoriteny, ry rahalahiko eto, ireto lehilahy feno ny Fanahy
Masina ireto. Hitanareo?
280 Fony aho voavonjy ka niteny tamin’ny pasiterako Batista fa
nandray ny FanahyMasina aho, sy io karazan-javatra rehetra io,
ireo…ka niteny tamiko an’izay hatao ilay Anjelin’ny Tompo,
dia hoy izy hoe, “Tsy maintsy nahazo nofy ratsy iray ianao,
ry Billy.”

Hoy aho hoe, “DokoteraDavis, nahita Anjely iray aho.”

281 Hoy izy hoe, “Oh, fahadalana!” Hoy izy, “Izany dia—avy
amin’ny devoly izany.” Hitanareo? Oh, oadray, mandratra ahy
toy ny ahoana izany! Hoy izy hoe, “Hitory teny amin’ireo
mpanjaka sy mpitondra ambony ianao?”

Hoy aho hoe, “Izany no Nolazainy.”
Hoy izy hoe, “Miaraka amin’ny fianarana kilasy fahafito

ve?”
Hoy aho hoe, “Izany no Nolazainy.”

282 Hoy izy hoe, “Iza no heverinao fa hihaino? Hivoaka hitory
ny fanasitranana avy amin’Andriamanitra amin’ny andro iray
tahaka an’ity ve, sy ireo fikarohana ara-pitsaboana tsara rehetra
sy ny sisa?”

Hoy aho hoe, “Tsymisy azoko atao na firy na firy ireoGoliata
hitsangana eo.”

Hoy izy hoe, “Iza no heverinao hihaino anao?”
283 Hoy aho hoe, “Raha Andriamanitra no maniraka ahy, dia
hisy olona hihaino ahy any.”
284 Tsy fantatro ny aminareo olona tamin’izany. Ary rehefa
tonga teo aminareo aho, dia toy ny hoe nametraka fonon-
tànana teo amin’ny tànana iray mihitsy ilay izy, nifanaraka
taminareo mihitsy aho. Tiako ianareo. Tiako ianareo. Tiako ireo
pasitera rahalahiko. Mihevitra ve ianareo fa ny Presbyterana
iray, Metodista, na Loterana, dia hanokatra ny fiangonany
tahaka ny nanokafan’ity rahalahy ity izao hariva izao, mba
hipetrahanay sy hitorianay an’izany karazana hafatra iray
izany? Tsia, tompoko, tsia mihitsy. Lehilahy mahery fo izay mino
ny Fahamarinana ireo. Milahara amin’ny Teny miaraka amin’izy
ireo ankehitriny, hitanareo, mijanòna lavitra miala amin’ireo
zavatr’izao tontolo izao.
285 Ranabavy, avelao haniry ny volonareo. Anaovy ny
akanjonareo, tsara sy milamina. Mbà menatra ianareo. Esory
hiala eo amin’ny tarehinareo io loko io. Hitanareo? Manana
Soratra betsaka hanaovana lokon-tarehy noho ny hanapahana
ny volonareo ianareo. Marina izany. Aza manao an’izany. Aza
manao an’izany. Ny Baiboly no nilaza fa zavatra mahafa-
boninahitra ny vehivavy iray ny manao an’izany. Ny volo no
voninahiny. Ankehitriny dia hoy ianareo hoe, “Zavatra kely
izany.” Mety tsara izany, ndao isika hanala an’ireo zavatra kely
eo amin’ny làlana ary avy eo dia afakamiresakamikasika an’ireo
zavatra goavana. Ndao isika hanomboka tsara.
286 Ankehitriny, ry rahalahy. Oh, oadray! Mamelà ahy hilaza
zavatra anankiray amin’ny lehilahy. Ramose, ry rahalahiko,
raha hamela ny vadinareo hanao zavatra iray tahaka an’izany
ianareo, dia menatra anareo aho, nefa milaza ho lehilahy iray
feno ny Fanahy. Mbà menatra ianareo, mamela ny vadinareo
handeha eny an-dàlambe.

287 Ary ny akanjonareo tena manara-batana sy ny zavatra
rehetra tahaka an’izany, ary fantatrareo ve fa ny Baiboly dia
nilaza, Jesosy dia nilaza hoe, “Na iza na iza mijery vehivavy iray
mba hitsiriritra azy dia efa nijangajanga taminy”?
288 Hoy ianareo hoe, “Andraso iray minitra ankehitriny, ry
rahalahiko, tsy manan-tsiny aho.” Mino aho fa ianareo ihany
koa, ry anabaviko, tsy manan-tsiny ianareo eo amin’ilay hetsika
ara-boajanahary. Saingy raha mampiseho ny tenanareo ianareo
ka mijery anareo ilay mpanota, ary ianareo mampiseho ny
tenanareo tahaka an’izany, dia iza no meloka? Ianareo, nohon’ny
nampisehoanareo ny tenanareo. Noho izany amin’ny andron’ny
Fitsarana, rehefa mamaly nohon’ny fijangajangana io mpanota
io, dia iza no nanaovany an’izany tao am-pony? Ianareo!
Nahoana? Satria nampiseho ny tenanareo ianareo. Ankehitriny,
izany marina no Fahamarinana.
289 Tsy tianareo ve, tsy tianareo ve, ranabavy, azafady, amin’ny
Anaran’i Jesosy, afaka mangataka anareo ve aho amin’ny maha-
anadahinareo, ny hahitsy?
290 Rahalahy, mbà menatra ianareo nohon’ny fitarihana ny
ankohonanareo tahaka an’izany, mahitsia. Izaho—manana
fanantenana tsaratsara kokoa ny aminareo aho amin’ny maha-
lehilahy iray. Hitanareo?
291 Ireo pasitera izay mamela an’ireny olona ireny ho tonga,
mandray ho diakona sy ny zavatra hafa rehetra ary ireo asa
tahaka an’izany, miaraka amin’ny vady vavy roa na telo velona,
sy ny sisa, tsy menatra ve ianareo, ry mpitoriteny? Tsy menatra
ny amin’ireo zavatra ireo ve ianareo? Ary mampiditra an’ireo
mambra ireo ao anatiny ao nefa miaina amin’ny fijangajangana
izy ireo, sy mifoka sigara, sy manao ny rehetra, nefa tsy miteny
an’izany mihitsy eny amin’ny lampihazo. Mbà menatra ianareo!
Izaho—izaho—mivavaka ho anareo aho, rahalahy.
292 Andriamanitra hitahy anareo. Misaotra anareo nohon’ny
faharetanareo niharitra niaraka tamiko. Ankehitriny,
manontany aho…
293 Tonga ny Hazavan’ny hariva. Eto ny Hazavan’ny hariva,
miverena amin’ny Teny.
294 Ankehitriny, miaraka amin’ny lohanareo miondrika,
ny fonareo miondrika, apetraho amin’ny tenanareo izao
fanontaniana izao, “Araka an’ity Teny ity ve aho? Izany ve
aho?”
295 Ny fivavako dia, avy eto amin’ny lampihazo, “O
Andriamanitra, rantsano hiala amiko ny zavatra rehetra izay tsy
mitovy Aminao. O Andriamanitra, esory amiko.” Eto amin’ny
faran’ny làlana isika.
296 Eny àry, ho tso-po tahaka an’izany ve ianareo ka hanangana
ny tànanareo ary hanao hoe, “Andriamanitra, rantsano hiala

amiko ny zavatra rehetra tsy mitovy Aminao. Amboary aho,
Tompo, lasiro aho ary amboary aho”?NyTompo hitahy anareo.

297 Raha misy olona izay tsy mahitsy, ary mpanota iray ka nivily
ato izao hariva izao, ary tsy nanaiky an’i Kristy ho Mpamonjy
mihitsy, na mpiverin-dàlana iray na zavatra iray, ka te-hiverina,
dia asaina ianareo hitsangana eto amin’ny alitara eto. Rahamino
ianareo fa Andriamanitra hihaino ny fivavako ho an’ny marary,
mino aho fa hihaino ahy Izy. Ary izaho sy ianareo miaraka
raha mametraka ny finoantsika eo ambonin’ilay Fanatitra isika,
Jesosy Kristy, ilay Zanak’Andriamanitra, ka manolotra vavaka,
dia mino aho fa hihaino Andriamanitra. Asaina ianareo ho tonga
ka hitsangana ho an’ny vavaka.

298 Ankehitriny, ry Rainay any An-danitra, atolotray Anao ity
mpanatrika ity, ireo teny tapatapaka izay lavabe, Tompo. Maro
mihitsy aza no reraka sy sasatra ary lasa nody, ary angamba
nahatsapa ho ratsy kely ny sasany, ary, Tompo, izaho—tsy
afaka hiteny mihitsy aho hoe iza no ao amin’ny mpanatrika
isan’andro. Ary, sady izao koa, Ray, Ny Teninao Izany ary Ianao
nomahafantatra ny foko. Noho izany…ary izaho dia…Lozako
raha tsy manao an’izany aho. Ary izaho—tsy maintsy ataoko
izany, Tompo. Noho izany dia mivavaka aho ankehitriny mba ny
olona izay nanana fahazoana ny Teny hahazo mazava, ary azoko
antoka fa ireo Nantsoinao ho amin’ny Fiainana dia hahazo, ary
tsy misy afa-tsy fo iray feno fitiavana an’Andriamanitra sy Ny
Fiangonany no iangaviako an’ireo zavatra ireo.

299 Ray, saiky ny tànana tsirairay ato no nitsangana ho an’ny
famoràna iray, mba hanesorana an’ilay mihoatra rehetra izay
tsy mikambana ao. Andriamanitra, ampio izahay rehetra.
Mitsangana miaraka amin’izy ireo mihitsy aho, Tompo.
Isan’izy ireo aho, miandry ny fihavian’io andro Arivo taona
mahafinaritra io izay haharava mandrakizay ny fahotana sy
ny henatra. Ary, Ray, raha mbola ao amin’ity izao tontolo izao
ity izahay dia fantatray fa iharan’ireo zavatra ireo, iharan’ny
fahadisoana izahay, iharan’ny fahotana, mbola mandeha foana
izahay, kanefa tsy maniry hanao an’izany. Araka ny nolazain’ny
Baiboly hoe, “Aza ketraka raha anarina ianareo.” Fa mivavaka
aho, Ray, mba handrantsana ahy mihitsy ny fananaran’ny
Teny mafy tahaka ny andrantsanany ny sisa amin’izy ireo. Ary
mivavaka aho, Ray, mba ho tahaka an’izany no hahazoan’izy
ireo azy.

300 Mivavaka aho mba Hitahianao azy ireo ankehitriny. Ary
enga anie ity, araka ny nivavahanay teo aloha, Tompo,
mahafantatra sy miandry an’izay angatahanay, satria tsy te-
ho diso fangataka izahay, tsy te-hangataka zavatra iray mba
handrafetana teny fotsiny izahay, satria miresaka Aminao
izahay.

301 Mangataka Aminao aho hitahy ny rahalahy kelinay eto
izay nanokatra ny varavarany mba hidirako izao hariva izao.
Mivavaka aho mba Hitahianao ny fiangonany ary enga anie
ny tsirairay avy amin’ny mambrany, Tompo, izao fotsiny…
Enga anie ity ho tranon-jiro iray, toerana iray izay ikorian’ireo
fanomezam-pahasoavan’Andriamanitra ka ny zavatra rehetra
mandeha milamina tsara fotsiny.
302 Tahio ny mpitoriteny tsirairay izay mipetraka eto, ireo
fiangonany. Ary enga anie hisy tena fanozongozonana
iray, na feo iray ao anatin’ilay voaroy hazo, an’ny
Fanahin’Andriamanitra hitety an’i Phoenix, ka hitondra an’ireo
fiangonana ho amin’ny fiombonana sy ho—sy ho eo amin’ny
fifohazana lehibe iray, izay tsy hahafahan’ireo mpitoriteny
hitory teny intsony, nohon’ny Voninahitr’Andriamanitra; fa
rehefa tonga miaraka aloha be ireo olo-masina ny tolakandro,
ny antsoantso sy ny vavaka sy ny fijoroana vavolombelona ary
ireo hafatra, tena filatsahan’ny Fanahy iray mihitsy, rehefa ho
voasintona ho avy ilay tanàna manontolo, hihaino. Ekeo izany
ankehitriny.
303 Sitrano ny marary eto afovoanay, Tompo. Omeo azy ireo
ny fanafahana avy amin’Andriamanitra, Ray, amin’ny alàlan’ny
Anaran’i Jesosy Kristy.
304 Ankehitriny miaraka amin’ny lohantsika miondrika, raha
misy ato maniry ny hitsangana manodidina ny alitara mihitsy
ankehitriny, ary raha mbola manondrika ny lohantsika isika, ary
hisamonomonona hira kely iray fotsiny, ny—ny—ny hira fahiny
tsara iray, an’ny Filazantsara. Ary te-hisamonomonona an’izany
isika. Ary rehefa manao isika, raha misy olona iray maniry anay
hivavaka ho anareo, ho an’ny—ny fahatsapana lalina kokoa, mba
handray ny Fanahy Masina, na efa voavonjy ianareo nefa tsy
mbola nohamasinina, na inona, dia ho faly izahay ny hanao
an’izany raha mbola misamonomonona an’ity hira kely ity isika,
Tiako Izy. Ary raha tena tianareo Izy, dia ndao isika hanaja Ny
Teniny ankehitriny.

Tiako Izy, tiako Izy
Satria nitia ahy mialoha Izy
Ka nividy ny famonjeko
Teo amin’ny hazon’i Kalvary.

305 Raha mbola manatona izy ireo, dia tiako ny tsirairay avy
haka ny toerany eto ankehitriny. Eny àry, ranabavy.

…tiako Izy, tiako Izy
Satria Izy…

Avia ankehitriny, manodidina ny alitara, ianareo izay te-ho
tonga ankehitriny.

…ahy
Ka nividy ny famonjeko
Teo amin’ny an’i Kalvary…

306 Nahoana ny sasany aminareo anabavy miaraka amin’ny
volo fohy no tsy tonga eto ka manome toky an’Andriamanitra?
Tianareo ve ny hamakiako an’izany ho anareo avy ao amin’ny
Baiboly? Eny àry. Tsy ho avy ve ianareo, hanao hoe, “Tompo, te-
hahitsy amin’ny zavatra rehetra aho, ary te-hanomboka tsara.
Ary te-handeha eo amin’ilay làlana mahitsy aho ka hanomboka
eo. Hanao fanomezan-toky iray Aminao aho izao hariva izao,
Tompo. Haniry io manomboka izao”?
307 Ny Baiboly dia nilaza fa henatra ho an’ny lehilahy iray
ny manana volo lava, mitovy amin’ny vehivavy iray. Nanao
fanekena roa Andriamanitra, anankiray tamin’i Adama ary
anankiray tamin’i Eva. Samihafa no Nampiakanjoany azy ireo.
Samihafa izy ireo, manontolo. Efa samihafa foana izy ireo. Misy
fanekena roa mihitsy manerana ny Baiboly. Tiako ny hiresaka eo
amin’ireo fanekena roa indray hariva, indray andro any, haneho
aminareo hoe inona ilay fahasamihafana. Oh, oadray, goavana
izany. Ao amin’ny trangan’ny fanambadianareo sy ny fisaraham-
panambadianareo mihitsy aza izany, raha fantatrareo fotsiny
ny fahamarinana eo amin’izany, dia izany no hampilamina
an’ilay olana manontolo. Marina izany. Eny àry, indray mandeha
ankehitriny, raha mahazo antoka isika ankehitriny. Avia, tsy ho
tianareo ve?

Tiako Izy,…

Mila ny FanahyMasina ve ianareo? Avia,mitsangàna eo.

Satria nitia ahy mialoha Izy
Ka…

Mila fandehanana akaiky kokoa miaraka Aminy ve ianareo?
Avia, manaova voady iray, mitsangàna eo Akaikiny ka hazòny
izany. Tsy mahasoa ny hanao an’ilay voady nefa tsy hazoninareo
izany.

Teo…

Afaka tonga ianareo ka manao ny voadinareo. Tsy maintsy
manatanteraka an’izany Andriamanitra. Hazòny fotsiny ny
voadinareo.
308 Ankehitriny dia hangataka amin’ireo rahalahiko
mpitoriteny aho raha hidina eto ianareo ankehitriny, hitsangana
manodidina an’ireto olona sarobidy ireto raha mbola mivavaka
eto mihitsy isika, mifampiresaha, anontanio izay ilain’izy ireo
ankehitriny raha mbola eto isika.
309 Ny tsirairay avy hanaja fotsiny arak’izay vitanareo.
Ankehitriny, hanaja anareo Andriamanitra, aoka tena hanaja
fotsiny mandra-pahavitan’ity vavaka ity. Afaka tonga eo avy
hatrany ianareo, ato, manodidina, ambony sy aorian’ireto olona
izay mitsangana eto ireto ho an’ny vavaka.

Teo amin’ny hazon’i Kalvary.

310 Ankehitriny indray, raha mbola misy mpitoriteny miangona
eo amin’ny lafiny roa.

Tiako Izy, izaho…
Tiako ny mahita an’izao, mpitoriteny avy amin’ny rafi-

pandaminana samihafa, ny rehetra ao amin’ny anankiray
ankehitriny; eo ambanin’ny Rà izany.

Satria nitia ahy mialoha Izy
Ka nividy ny famonjeko
Teo amin’ny hazon’i Kalvary. (Oadray!)

311 Mandrosoa ankehitriny, rahalahy, eo akaikin’ny olonareo
izay itsangananareo mihitsy, apetraho eo amin’izy ireo ny
tànanareo ka anontanio izy ireo hoe inona no ilain’izy
ireo avy amin’Andriamanitra. Fotoana iray mahafinaritra
ve izao? Fantatrareo, rehefa mahita an’izao aho, jereo eto,
mpitoriteny avy amin’ny fiangonana samihafa, mitsangana
manodidina miaraka. Ireo anabavy izay teo ambonin’ireo
fandria-marary dia nitsangana, nivoaka, lasa. Deraina ny
Tompo. Tena mankasitraka ny amin’izany, mitsangana amin’ny
Anaran’ny Tompo.
312 Ankehitriny, aoka ny mpanatrika ankehitriny, ny
olona rehetra hanondrika ny lohanareo. Ny tsirairay avy
aminareo ankehitriny, ao am-ponareo, miresaha fotsiny
amin’Andriamanitra tahaka ny hiresahanareo amiko; toy ny
hoe manatona ianareo ka manao hoe, “Rahalahy Branham,
izaho—izaho…” Raha nanao zavatra ratsy ianareo, dia
hanao hoe, “Miala tsiny aho, Rahalahy Branham. Izaho—izaho
nanao an’izao, hamela ahy ny amin’izany ve ianao? Hanao
fampanantenana iray aminao aho, RahalahyBranham, tsy hanao
an’izany intsony hanohitra anao indray aho.” Ankehitriny dia
soloy fotsiny avy amin’ny anarako, avy amiko, ho amin’i Jesosy
Kristy Tomponareo.
313 Ary raha mila fanasitranana ianareo, ohatra raha ho avy
ianareo hanao hoe, “Rahalahy Branham, izaho—tsy manam-
bola aho, tsy manana sakafo hariva aho izao hariva izao,
ary, hia, fantatro fa raha nanana dolara iray ianao dia
ho nomenao ahy izany.” Ankehitriny, hitanareo, tsy voatery
hilaza amin’Andriamanitra ianareo hoe, “Raha manana hery
manasitrana Ianao.” Manana an’izany Izy, hitanareo. Amiko
ianareo no voatery hilaza hoe, “Raha manana an’izany ianao.”
Fa Aminy dia tsy voatery ianareo hilaza hoe, “Raha manana
Ianao.” Manana Izy! Hitanareo? Noho izany dia hoy ianareo,
ohatra, “Rahalahy Branham, tianao ve ny hanome ahy iray
dolara? Izaho—izaho—mila zavatra ho hanina aho.” Nahoana,
mazava ho azy hanome aho, fantatrareo izany. Raha nanana
an’izany aho dia ho nomeko anareo izany, amin’ny fotoana
rehetra. Ho nanana fo mahatsiravina iray aho raha tsy nanao.
Ary izaho, izay lehilahy lozabe iray, mpanota, ka ho tsara fo

tahaka an’izany amin’ny olona anankiray tahaka anareo, dia ho
inona Andriamanitra?
314 “Raha ianareo ratsy no mahafantatra hoe ahoana no
hanomezana fanomezana tsara, dia tsy hihoatra noho izany ve no
hanomezan’ny Rainareo any An-danitra azy ireo ny Fanahy, izay
mangataka an’Izany.” “Raha mangataka trondro iray ianareo,
dia hanome anareo menarana iray ve Izy? Mangataka mofo, dia
hanome anareo vato iray ve Izy?” Tsia tokoa!
315 Nahoana, raha tahaka an’izany fotsiny no angatahanareo
Aminy, miaraka amin’ny finoana, mino an’izany, dia hahazo
an’izany avyAminy iray tapitrisa haingana noho ny ahazoanareo
na inona na inona avy amiko ianareo. Ary fantatrareo fa
hanampy anareo aho, hanao ny zavatra rehetra izay vitako
aho. Hanao ny rehetra amin’ireo rahalahy ireo, hamoaka ny
iraimbilanja tsirairay avy ao am-paosinay izahay hanampiana
anareo. Hanao ny zavatra rehetra izay vitanay izahay. Fa ity dia
zavatra iray izay tsymaintsy inoanareo amin’ny finoana.
316 Ankehitriny, minoa fa hahazo an’izany ianareo raha
mivavaka izahay, ary mivavaka ianareo, ary mivavaka
ny manatrika, ary mino aho fa hidina Andriamanitra ka
hanaja ny fivavahantsika. Ary amin’ilay minitra mihitsy izay
ahatsapanareo fa azonareo Izany, hoe hamaly ny vavakareo
Andriamanitra, amin’izay fotoana izay no nanaovanareo
fanekena iray hoe, “Tompo, nanao ratsy aho, tsy hanao an’izany
intsony aho. Hanangana ny tànako aho, mampanantena Anao
aho fa tsy hanao intsony,” handray anareo amin’ny teninareo
Andriamanitra. Ary inoy fotsiny tahaka an’izany ilay izy dia
hifarana izany rehetra izany. Avy eo dia atsangano fotsiny ny
tànanareo ka misaora Azy hoe, “Tompo, nahavita ny voadiko
aho. Ary fantatro fa Anao izany, ary Ianao no nampanantena ny
hamaly an’izany, ary tsy mety diso Ianao.”
317 Ray any An-danitra, izahay, Mpanomponao, mitsangana eo
ambonin’ity vondrona ity izay nanatona mila an’ireo Fitahianao
sy ny Fikarakaranao amin’ity fotoana ity. Ray, izy ireo no
amboaran’ny Hafatra, ny fotoan’ny Hazavan’ny hariva. Maro
amin’izy ireo, Tompo, no miaiky. Ny sasany amin’izy ireo dia
tena sahirana. Mivavaka aho, Andriamanitra, amin’ny Anaran’i
Jesosy mba tsy Handroahanao ny anankiray amin’izy ireo, satria
hihazona Ny Teninao Ianao. Mitondra Ny Teninao ao amin’ny
Fahatsiarovanao aho, Tompo, tahaka ny nataon’i Petera sy ireo
mpianatra rehefa nivavaka izy ireo ao amin’ny Asa 4, hoy izy
ireo hoe, “Tompo, tsarovy ny Teny! Nahoana no misafoaka ny
mpanompo sampy arymisaintsaina zava-poana ny olona?”
318 Ankehitriny, Ray, mitondra Ny Teninao izahay. Hoy Ianao
hoe, “Izay mino Ahy no manana Fiainana mandrakizay. Izay
manatona Ahy dia tsy ho Lavikomihitsy. Izay mandre Ny Teniko
ka mino Izay naniraka Ahy no manana Fiainana Mandrakizay,

ary tsy ho tonga amin’ny Fitsarana fa efa tafafindra avy tamin’ny
fahafatesana ho amin’ny Fiainana.”
319 Oh, ampahafantaro an’Andriamanitra ireo fangatahantsika,
dia hamaly antsika Izy. Izy dia be dia be…“Izay hihaiky ny
fahotany no hahazo famelàna. Izay manafina ny fahotany tsy
hambinina.” Ary miaiky ny fahadisoanay izahay. Miaiky ny
fahadisoan’ny olona aho. Miaiky ny fahadisoako manokana
aho. Mangataka famindrampo aho. Mangataka fanasitranana
aho. Mangataka fahasoavana aho. Mangataka aho mba
Handrotsahanao ny Fanahy Masina, Tompo, izao ankehitriny
izao eo amin’ireto vahoaka miandry ireto, mba hiovàn’ny
fiainan’izy ireo ao anatin’ilay lasitr’Andriamanitra, ka ho
voavolavola araka ny endrik’ilay Zanak’Andriamanitra,
ka ny Fanahy izay namelombelona Azy, no hiditra ao
anatin’ny vatan’izy ireo ary hanao azy ireo ho zanakalahy sy
zanakavavin’Andriamanitra. Ekeo izany, Tompo.
320 Mino izahay fa manatrika Ianao. Mino izahay fa hanaja Ny
Teninao Ianao. Mino izahay fa hanaja an’ireo ezaky ny Teny
Ianao. Ankehitriny dia alefaso ireo fitahiana ireo eo amin’ireto
olona ireto raha miandry Ny Fanatrehanao hamangy azy ireo eto
amin’ny alitara eto izy ireo. Amin’ny Anaran’i Jesosy.
321 Ankehitriny, raha mino ianareo, ary mino fa efa nandray,
dia atsangano amin’Andriamanitra ny tànanareo. Raha manaiky
an’izany ho vavaky ny finoana ary voadinareo raha mitodika
any amin’Andriamanitra ianareo ankehitriny, dia atsangano ny
tànanareo.
322 Ary aoka hitsangana ny mpanatrika. Ny olona
rehetra, mitsangàna, izay te-hanao fanomezan-toky iray
amin’Andriamanitra, ankehitriny manao hoe, “Mino an’Izany
aho. Manaiky an’Izany aho. Mino an’Izany aho.”
323 Atsangano ny tànanareo ankehitriny ka omeo Azy ny
dera dia ho tapitra izany rehetra izany. Voninahitra ho
an’Andriamanitra! Misaotra Anao, Tompo Jesosy, nohon’ny
Fahatsaranao sy ny Famindramponao, ary nohon’ny rehetra izay
Nataonao ho anay, Tompo. Omenay Anao ny dera amin’ny
alàlan’i Jesosy Kristy. 

Ity Hafatr’i Rahalahy William Marrion Branham ity, izay notoriana tamin’ny
Teny Anglisy ny Alarobia hariva, 16 Janoary, 1963, tao amin’ny Pentecostal
Church Of God ao Mesa, Arizona, U.S.A., dia nalaina avy tamin’ny horonam-
peo ary natonta manontolo amin’ny Teny Anglisy. Ity fandikana amin’ny Teny
Malagasy ity dia natonta sy nozarain’ny Voice Of God Recordings.

Filazana fahefan’ny tompon’ny boky

Tsy azo adika. Ity boky ity dia azo atao printy amin’ny 
fanaovam-printy ao an-trano ho an’ny fampiasana 
manokana na ho zaraina, tsy misy sarany, ho fitaovana iray 
hanaparitahana ny Filazantsaran’i Jesosy Kristy. Ity boky ity 
dia tsy azo amidy, na adika indray amin’ny refy lehibe, na 
alefa amin’ny siteweb iray, na tehirizina amin’ny fomba nisy 
nanesorana, na adika amin’ny fiteny hafa, na ampiasaina ho 
fangataham-bola raha tsy misy alàlana voasoratra mazava avy 
amin’ny Voice Of God Recordings®.

Ho an’ny fanazavana fanampiny na ho an’ny fitaovana hafa efa 
azo raisina, dia iangaviana hifandray amin’ny:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


